Tachwedd 2005

Bygythiad
Datblygiadau
Enfawr ym
Mwyndy

Mae cynlluniau wedi eu cyhoeddi i
ddatblygu ardal enfawr i’r de o
Lantrisant. Bydd y datblygiad
newydd yn cynnwys tri adeilad ar
gyfer swyddfeyddd o gwmpas
mynwent Cefn y Parc, Llantrisant
ger siop presennol Arthur Llywellyn
Jenkins a 216 o dai ochr draw i’r
A4119 yng Nghefn Hendy.

Gwrthodwyd cais tebyg yn
gynharach eleni ond mae Awdurdod
Datblygu Cymru a Chwmni
Datblygu Scarborough wedi addasu
y cynlluniau rhywfaint. Mae’r
cynllun yn cynnwys pont ar draws yr
A4119 a dau gylchdro i leihau yr
effaith ar drafnidiaeth.

Mae gwrthwynebiad cryf i’r
datblygiad gan drigolion lleol sydd
am gadw un o’r unig rhannau
gwyrdd yn ardal Tonysguboriau.
Mae’r Awdurdod Datblygu wedi
gwario arian sylweddol i ad-ennill
tir yr hen waith golosg yng
Nghoedelai, tair milltir 1 ffwrdd, a’i
wneud yn addas ar gyfer datblygiad
o’r fath.

taroo

www.tafelai.com

Pris 60c

Y ffynnon erbyn hyn

Tafod Elai yn
dathlu 20 mlynedd
eleni
Cofiwch archebu eich
copi
£6 am y flwyddyn

Meinir ar y brig

Llongyfarchiadau i Meinir Rees,
Meisgyn, sydd wedi ei henwi yn
Athrawes Anghenion Arbennig y
Flwyddyn dros y Deyrnas Gyfunol.
Mewn seremoni yn Llundain ym mis
Hydref talwyd teyrnged arbennig i
Meinir am ei gwaith fel cyd-lynydd
addysg anghenion arbennig yn
Ysgol Gyfun Plasmawr, Caerdydd.

Dechreuodd Meinir fel athrawes
technoleg ymron i 30 mlynedd yn 61
a symud i1 addysg anghenion
arbennig ar 0l dilyn cwrs MA.

Oherwydd ei gwybodaeth a’i
dealltwriaeth o amgylchiadau plant
ag anghenion arbennig mae
disgyblion wedi llwyddo yn
arbennig o dda yn eu arholiadau
TGAU. Mae hi’n un o’r athrawon
prin sy’n gallu cyfathrebu yn
Gymraeg a Saesneg gyda phlant
sydd a diffyg yn eu clyw.

Mae ymroddiad Meinir yn sicrhau
fod plant ag anghenion arbennig yn
cael eu cynnwys yn holl
weithgareddau’r ysgol ac mae hi’n
gosod safonau uchel sy’n cael eu
dilyn gan ysgolion eraill. Yn wir,
dywedodd un rhiant, ‘Os oes yna
ffactor X ar gyfer athrawon yna
mae’n sicr fod Meinir a’r ffactor
arbennig hwnnw!’.

elai

Rhif 202

Pwll nofio’r ardal yny 1920°au

Mae Cyngor Sir Rhondda Cynon
Taf yn paratoi cynlluniau i
drawsnewid y ffynnon ym mharc
Ffynnon Taf a’i wneud yn atyniad
arbennig 1 dwristiaid ac yn
ganolbwynt i adnewyddu rhan
ddeheuol cwm Taf.

Mae son am y ffynnon o gyfnod y
Rhufeiniad ac yn ystod yr 19ed
ganrif roedd Illawer o bobl yn
ymweld a’r pentref oherwydd gallu’r
dwr, sydd o ansawdd tebyg i’r dwr
yng Nghaerfaddon, i wellhau
afiechydon. Adeiladwyd pwll nofio
a oedd yn defnyddio dwr y ffynnon
ar ddechrau’r 20ed ganrif ac mae
llawer o’r pentrefwyr hyn yn cofio
mynd yno oherwydd fod y dwr yn
gyson ei dymheredd trwy’r
flwyddyn.

Meinir Rees yn derbyn ei gwobr
gan Aled Jones

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 2 Rhagfyr 2005
Erthyglau a straeon
i gyrraedd erbyn
23 Tachwedd 2005

Y Golygydd
Hendre 4 Pantbach
Pentyrch
CF15 9TG
Ffén: 029 20890040

Tafod £ldl ar y wé
http://www.tafelai.net
¢-bost
pentyrch@tafelai.net

CYLCH \

( Q\ CADWGAN
Nos Fercher Tachwedd 9 2005
am 7.30pm.

Dr Dylan Foster Evans yn
siarad ar y testun:

‘Llyfr Aneirin a chanu'r

Gododdin’ (gan gynnwys cyfle
i weld llawysgrif Llyfr Aneirin)

Q_nyrgell Ganolog Caerdﬁ

@ MERCHED Y WAWR

Cangen y Garth

Ty Tredegar
Gwin a Mins Peis
15 Rhagfyr

Am ragor o fanylion, ffoniwch:
Ros Evans, Ysgrifennydd
029 20899246

Cyngerdd Cyntaf
COR MEIBION TAF

Co6r meibion Cymraeg
newydd Caerdydd

gyda lona Jones,
Aled Hall
a Hywel Gwynfryn

Capel Y Tabernacl,
Yr Ais, Caerdydd.
Nos Wener Tachwedd 25
am 7.30 y.h.

Tocynnau i'w cael gan aelodau’r
Cér ac wrth y drws ar y noson.

” Argraffwyr:
g Gwasg Morgannwg
Uned 27, Ystad

Ddiwydiannol
Mynachlog Nedd
Castell Nedd SA10 7DR
Fféon: 01792 815152

Cymdeithas Gymraeg
Llantrisant

GiNiO NADOLiG

yn y Draenog,
Bryn Sadler

Nos Wener, 9 Rhagfyr 2005

Ffon: 01443 218077

Peintio'r Sér
gyda Brian Davies

yng
Nghlwb Rygbi Pentyrch
8pm Nos Fercher
16 Tachwedd

Ffoniwch 029 20890571
am wybodaeth bellach

\_ J

WWW.Cwlwim.com
Gwybodaeth am holl
weithgareddau Cymraeg yr ardal.

Ysgol Gyfun Rhydfelen gn eyflwyno

Nia Ben far

Usgol Gyfun Rhydfelen gn eyflwgno
Nia Ben Hur

Tachwedd 1516 17 am 7.30pm

gn Neuadd Ysgol Gyfun Rhydfelegn
Toeynnau £5

01443 486818 rhydfelen@bteconngct.com

GILFACH GOCH

Gohebydd Lleol: Betsi Griffiths
|

LLONGYFARCHIADAU
Llongyfarchiadau i Mrs Gwyneth
Abraham a ddathlodd ei
phenblwydd yn 92 oed ym mis
Awst. Mae Mrs Abraham yn enwog
am drefnu teithiau a gwyliau. Mae hi
hefyd yn enwog am ei chwiltiau ac
mae hi wedi bod wrthi yn dysgu'r
hen grefft i'r to iau.

Fe ddathlodd Miss Edwina
Roberts ei phenblwydd yn 94 oed ar
ddechrau Mis Hydref Bydd llawer
yn cofio am Edwina yn mynd o
gwmpas ar y rownd laeth ac wedi
hynny bu'n gweithio mewn siop yn
Nhonyrefail ac yna mewn siop yng
Nghaerdydd. Mae Edwina yn gaeth
i'T ty ar hyn o bryd. Dymuniadau
gorau i't ddwy am lawer penblwydd
eto.

YMWELWYR O FFRAINC

Dros benwythnos Gwyl Banc Awst
bu'r 'Spartans' wrthi'n croesawi eu
cyfeillion o Ffrainc o bentrefi
Montsoreau a Villebernien ger
Saumur ar lannau'r Loire i'T cwm.
Dyma'r 27ain tro iddynt gyfarfod.
Roedd Bwffe Croeso yn eu haros
pan gyrhaeddon nhw'r Fferm
Bysgod. Wedi'r cyfarch a'r bwyd
roedd yn bryd i fynd i'r cartrefi.
Dydd Gwener trefnwyd ymweliad a
Chaerdydd i'r Castell ac i Stadiwm y
Mileniwm ac wrth gwrs roedd y
merched wrth eu bodd gyda siopau
Caerdydd. Wedi dychwelyd a chael
pryd o fwyd yn y cartrefi
cynhaliwyd Disgo yn y Fferm
Bysgod. Dydd Sadwrn, mynd ar
ymweliadau gyda'r teuluoedd oedd
hi gyda rhai yn mynd i Sain Ffagan
ac eraill i Borthcawl neu Abertawe
at Mwmbwls. Wedi swper noson
arall yn y Fferm Bysgod a lluniau o'r
ymweliadau ar hyd y blynyddoedd
mewn DVD ar y wal a phawb yn hel
atgofion. Diolch i Mr Wyndham
Jones am roit holl hen luniau ar
ddisg. Bore Sul aeth pawb i'r fferm
ar gyfer y gém flynyddol o bwl a
phél-droed. Y sgbér oedd 1-1.
Cafwyd seremoni cyflwyno
anrhegion ar 6l y gemau ac i ddilyn

mochyn wedi ei rostio. Yn yr hwyr
acth pawb ir 'Point' ym Mae
Caerdydd am noson o adloniant.
Daeth 8 o'r gloch bore dydd Llun yn
rhy fuan o lawer ac roedd hi'n bryd
ffarwelio a'r ffrindiau o lannau'r
Loire ac mae'n rhaid aros tan y
flwyddyn nesaf pan ddaw tro
Gilfach i ymweld & Montsoreau.

NOSON GYMREIG

Nos Wener Medi 1leg cynhaliwyd
Noson Gymreig yn y Ganolfan
Hamdden Gymunedol i godi arian i'r
Cylch Meithrin. Cafwyd eitemau
gan Gor Cymunedol Gilfach Goch,
adroddiad gan Harriet John a
datganiad ar y delyn gan Fflur Elin o
Ysgol Gymraeg Tonyrefail.
Mwynhaodd pawb y noson a diolch
o galon i bawb am fod mor
gefnogol.

STAD HENDREFORGAN

Roedd Dydd Sadwrn Medi 10ed yn
ddiwrnod arbennig i drigolion stad
Hendreforgan pryd y cafwyd
arddangosfa o' r gwaith mae Cyngor
RhCT yn bwriadu gwneud i wella'r
amgylchfyd. Mae'r gwaith yn cael
cefnogacth Cymunedau'n Gyntaf ac
Achub y Plant Mae'r cynllun yn
gobeithio gwella't amgylchedd a
hefyd problemau cymdeithasol yn
enwedig ymysg y plant. Roedd y
diwrnod yn llwyddiannus a
dangosodd llawer o bobl ddiddordeb
yn y cynlluniau.

GWAITH ADEILADU

Bydd gwaith yn dechrau cyn bo hir
ar Rhan 3 o Ganolfan Hamdden
Hendreforgan. Mae'r gwaith wedi
derbyn grantiau o sawl man a
chefnogacth Bwrdd Partneriaeth
Cymunedau'n Gyntaf.

CYRSIAU

Ni fydd y gwaith adeiladu yn
amharu ar y cyrsiau a gynhelir yn y
Ganolfan. Mae cwrs ar hanes teulu,
iaith arwyddo a chreu gwisgoedd
wedi cychwyn ond mae croeso i
unrhyw un ymuno. Am ragor o
wybodaeth galwch Michaela ar
675004.

DADORCHUDDIO COFEB I'R
GLOWYR

Roedd Dydd Sadwrn Hydref 8fed yn
ddiwrnod arbennig pryd ymgasglodd

pobl tu allan i swyddfar Cyngor
Cymuned i weld dadorchuddio
Cofeb it Glowyr. Mae'r pyllau glo
wedi cau ers dros ddeugain mlynedd
a llawer o blant ddim yn gwybod
beth yw glo erbyn hyn. Dram ac
olwyn y pwll ar ddarn o lechen yw'r
gofgolofn a ddadorchuddiwyd gan y
chwiorydd Mair a Ray Thomas.
Soniodd Mair am fywyd pan oedd
yn ifanc a'i thad yn gweithio yn y
pwll a'r diwrnod trist pan ddaeth y
dram olaf i fyny. Mae'r Cyngor
Cymuned wedi bod wrthi ers pum
mlynedd yn paratoi a diolch iddynt
am rywbeth i1 gofio am y diwydiant
oedd mor bwysig. Ym mysg y
gwahoddedigion roedd yr aelod
seneddol Mr Huw Irranca Davies,
Mrs Jannice Gregory aelod y
Cynulliad a Mr Russell Roberts
arweinydd Cyngor RhCT. Roedd
pawb yn flin nad oedd Mr Will Hall,
cyn-gynghorwr a glowr yn gallu bod
yn bresennol oherwydd afiechyd gan
iddo weithio mor galed ar hyd y
blynyddoedd i gael y gofeb. Cafwyd
eitemau cerddorol gan Gor
Cymunedol Gilfach Goch a ganodd
yn yr awyr agored er gwaethaf y
glaw trwm. Wedi'r seremoni roedd
lluniaeth ysgafn yn Neuadd yr
henoed a chafwyd rhagor o eitemau
gan y cor.

Menter laith
Cwiwm
Busnes Y Cymoedd

Daniel Jones
o Awdurdod Datblygu Cymru
yn siarad ar y pwnc
'Buy 4 Wales - Sell 2 Wales'.

Mi fydd bwffe ysgafn ar gael a
hefyd offer cyfieithu.
Croeso i bawb.

Yng Nghanolfan Menter Y
Cymoedd, Abercynon.

Dydd Mawrth 29/11/2005 am
6pm

Am rhagor o fanylion
cysylltwch a Steffan Webb
ar 07976 167086




YSGOL PONT
SION NORTON

Croeso
Croeso i ddwy athrawes newydd i’n
plith, sef Bethan Ware a Michelle

Davies. Gobeithio y byddant yn
hapus yn yr ysgol.

Dymuniadau Gorau

Dymuniadau gorau i Mrs Samantha
Cook, athrawes yn yr adran feithrin,
sydd wedi gadael yr ysgol dros dro i
ddechrau ar ei chyfnod mamolaeth.
Croeso 1 Miss Mari Griffiths sydd
wedi ymuno a’r staff tra bod
Samantha i ffwrdd.

Gwasanaeth Cynhaeaf
Cynhaliwyd ein gwasanaecth
cynhacaf eleni ar Hydref 14°.
Croesawyd Gwen Emyr i’n plith i
annerch y plant. Mae Gwen yn
wyneb cyfarwydd yn ein
gwasanaethau erbyn hyn gan ei bod
yn ymweld a’r ysgol unwaith bob
tymor i arwain gwasanaeth.

Bore Coffi McMillan

Cynhaliwyd bore coffi yn yr ysgol
ar ddechrau Mis Hydref i godi arian
i nyrsys McMillan. Diolch i blant
blwyddyn 6 am fod yn gyfrifol am
drefnu y bore coffi yma a diolch i
bawb a gyfrannodd tuag at yr achos
da.

Wythnos Fathemateg
Yn ystod yr wythnos fathemateg
cynhaliwyd amryw o weithgareddau
diddorol yn yr ysgol oedd yn
cynnwys y disgyblion a’r rhieni.
Gwnaeth y babanod hetiau
mathemategol, modelau, lluniau
allan o siapiau ac amryw
weithgareddau eraill bob prynhawn.
Cynhaliwyd gweithgareddau
amrywiol hefyd yng nghyfnod
allweddol 2, yn cynnwys cwis
mathemategol. Cafodd y rhieni gyfle
i gymryd rhan hefyd drwy ddatrys
posau anodd a anelwyd yn
uniongyrchol atynt hwy. Paratowyd
llyfrynnau rhif gan rai dosbarthiadau
cyfnod Allweddol 2 ar gyfer plant
cyfnod allweddol 1. Cafodd vy
disgyblion lawer o hwyl yn ystod yr
wythnos, ond fe wnaethant ddysgu
llawer hefyd. Diolch yn fawr i Mrs
4 Angharad Williams, ein cydlynydd

Caffi Ffa yn agor ei
drysau!

Pur anaml y ceir y cyfle i holi
person busnes ynghylch sut a pham
acthant ati i fentro - a llai aml y
cewch chi rywun sy’n fodlon agor
drysau a thrafod yn onest sut beth
ydi rhedeg busnes.

Cynhaliwyd felly noson hwylus o
wrando ar hanes sefydlu Caffi Ffa
yn Radur gyda’r perchennog, gan
fwynhau gwin a Tapas blasus o’r
gegin. Mae’r Caffi wedi bod yn
masnachu ers blwyddyn bellach a
threfnwyd y noson gan Potentia
Menter a Busnes; prosiect sy’n
annog siaradwyr Cymraeg i fentro
1’r byd busnes .

Darlledwr adnabyddus yw Kevin
Davies, ac nid oedd ef na’i wraig,
Einir, erioed wedi rhedeg busnes o’r
fath o’r blaen. Serch hynny, wedi’r
cyfarfod i drafod eu syniad gyda
Menter a Busnes, roeddynt yn
benderfynol o fynd amdani.

Pan ddaeth lleoliad teilwng ar y
farchnad, aethant ati i drawsnewid
hen siop gyfrifiaduron yn Gaffi
deniadol, modern. A’r peth anoddaf
a brofwyd yn ystod y 12 mis cyntaf?
“A dweud y gwir, y peth anoddaf
oedd gwneud y penderfyniad - ar 6l
hynny roedd popeth yn gymharol
hawdd. Ond roedd yna adegau pan
oeddwn yn gweithio trwy’r gwaith
papur, ailadeiladu’r to, a rhedeg
allan o fwyd ar y dydd Sadwrn
cyntaf yn achosi dipyn o gur pen!”
meddai Kevin.

“Wnaeth pawb fwynhau’r noson”
meddai lago John o Menter a
Busnes. “Un esiampl o fusnes
Cymraeg sydd wedi llwyddo gyda
chymorth prosiect Potentia yw Caffi
Ffa. Y gobaith ar y noson oedd
ysbrydoli siaradwyr Cymraeg i
feddwl o ddifri am ddatblygu eu
syniadau busnes, gan ofyn vy
cwestiwn: pam na allai i?”

Caffi Ffa: 8a, Heol yr Orsaf, Radur
029 2021 3100
Am sgwrs anffurfiol i drafod

syniadau busnes cysylltwch ag lago
John, Menter a Busnes, 54a Heol
Bute, Caerdydd 029 2046 7402

siop goffi FO

Ysgol Gyfun
Llanhari

Bydd y ddrama Iwyfan ’7°, sydd
wedi ei hysgrifennu'n wreiddiol ar
gyfer disgyblion ysgol Gyfun
Llanhari gan Manon Edwards a
Lowri Cynan, a’r gerddoriacth gan
Geraint Cynan, yn cael ei
pherfformio ar Ragfyr 14eg, 15fed a
l6eg.

Drama yw hi sy'n ymwneud &
thema sy'n bwnc llosg o fewn ein
cymdeithas gyfoes erbyn hyn, sef
colli cyfnod plentyndod. Y
dylanwadau hynny sy'n atebol am y
dirywiad enbyd yn niniweidrwydd
ein pobl ifanc heddiw. Mae'n
ddrama sy'n gofyn i'w chynulleidfa
gwestiynu yr hyn mae ein plant a'n
pobl ifanc yn gweld yn ddyddiol,
megis effeithiau rhyfel, gan yn
ogystal cwestiynu pwer y Cyfryngau
drosom fel cenhedlaeth. Beth yw 1ol
y Cyfryngau yn ein byd modern? I
ddi-sensitieddio ac achosi panig
moesol, neu a yw'n arf sy'n sicrhau
economi lewyrchus?

Mae tocynnau ar werth o’r ysgol
01443 237824.

mathemateg , am drefnu’r wythnos
lwyddiannus yma.

Aelwyd y Bont
7.30 Bob nos Lun
yng Nghlwb y Bont,
Pontypridd
croeso i aelodau newydd
Ffoniwch Del Caffrey
01443 493184

PENTYRCH

Gohebydd Lleol: Marian Wynne
|

CYDYMDEIMLAD

Estynnwn ein cydymdeimlad dwys &
Rhodri, Ann a Marged Jones yn eu
profedigaeth ddiweddar ar ol i
Rhodri golli ei fam.

DYMUNIADAU DA

Da yw gweld Haulwen Hughes ndl
gartref o’r ysbyty ar 0Ol ei
llawdriniaeth. Dymunwn wellhad
llwyr iddi.

POB LWC

Mae Anwen Lewis a Bethan Pickard
newydd ddechrau ar eu
hastudiacthau coleg. Pob Ilwc a
llwyddiant i’r ddwy — Anwen, sydd
wedi ymuno 4’i chwaer fawr, Sara,
yn Aberystwyth, a Bethan yn y

Coleg Cerdd a Drama yng
Nghaerdydd.
LLONGYFARCHIADAU
Llongyfarchiadau i Rhodri, mab

Huw a Carol Davies, Heol y Parc, ar
ei ddyweddiad & Catrin Williams yn
ddiweddar. Dymunwn bob
hapusrwydd i’r ddau.

Llongyfarchiadau hefyd i Elwyn a
Ceri Hughes ar enedigaeth eu hwyr
Owen Tomos, mab bach Rhodri a
Jane, a brawd i Megan sydd yn byw
yn Sheffield.

MERCHED Y WAWR
Angharad Jones o’r mudiad
“Cymorth 1 Fenywod Cymru”

ddaeth i siarad yng nghyfarfod mis
Hydref. Eglurodd mai un o’r prif
amcanion yw ceisio diogelu a
chefnogi’r rhai sydd yn dioddef o
gam-drin yn y cartref. Mae yna linell
gymorth ar gyfer rhoi gwybodaeth a
chefnogaeth gyfrinachol ac mae’r
gwasanaeth yn derbyn 800 o
alwadau y mis ar gyfartaledd - y
mwyafrif gan bobl sydd yn dioddef
o drais a chamdriniaeth yn y cartref -
a hynny o bob haen o gymdeithas. Y
rhif yw 0808 80 10 800.

CLWB Y DWRLYN
Cafwyd noson hwyliog o holi a
thrafod a dadlau yn ystod y cwis a

Cymdeithas
Gymraeg
Llantrisant

Mr Walter Jones o Donyrefail oedd
y gwr gwadd yng nghyfarfod cyntaf

y tymor o’r Gymdeithas yng
Ngwesty’r Windsor, Pontyclun ar 30
Medi.

Yn dilyn swper o fwyd blasus y
Windsor cafwyd sgwrs ddiddorol
dros ben am rai o hen arferion,
peiriannau a gemau y gorffennol gan
Walter Jones sy’n gweithio yn
Amgueddfa Werin Sain Ffagan.

Alun yr Arth eto

Mae'r Lolfa newydd gyhoeddi stori
newydd am Alun yr Arth. Y tro yma
mae'r arth direidus yn troi'n for-
leidr.

Morgan Tomos, cynrychiolydd Y
Lolfa yw awdur y stori a fe hefyd
sydd wedi darlunio'r lluniau a
chreu'r cymeriadau. Alun yr Arth y
Mor-leidr yw’r chweched gyfrol yn
y gyfres o lyfrau stori a llun i blant
bach a £2.95 yw’r pris.

gynhaliwyd yn Y Mochyn Du ym
mis Hydref. Llongyfarchiadau i’r
tim buddugol - Nia, Colin, Eleri,
Ken, Ann a Rhodri. Diolch 1
Morfydd a Gareth am y croeso
arferol a hefyd i’r criw o bobl ifanc a
ddaeth i gefnogi.

CAPEL HOREB

Cauwyd y capel Horeb ar sgwar y
pentref yn yr haf ac mae wedi bod ar
werth. Y gobaith yw y bydd yn cael
ei droi yn ganolfan celfyddydol.

YSGOL GYNRADD
GYMRAEG
EVAN JAMES

www.ysgolevanjames.co.uk

GWEITHGAREDDAU’R URDD

Mae Adran Yr Urdd — Adran Y
Graig - wedi ail-ddechrau yn yr
ysgol bob pythefnos ar nosweithiau
Llun ac mae’r plant wrth eu boddau
gydag amrywiaeth o weithgareddau.

Aeth tri deg pedwar o blant
blwyddyn 6 i Wersyll Yr Urdd yn
Llangrannog a chawsant lawer o
hwyl yno. Diolch i Mr I. Thomas,
Mr M. Tomos a Miss K. Hughes am
ofalu am y plant.

Tro plant blwyddyn 3 a 4 oedd hi i
fynd i Jambori’r Urdd eleni a
gwnaethon nhw ddysgu nifer o
ganeuon newydd er mwyn gallu
ymuno a phlant ysgolion eraill yr
ardal yn y jambori.

GWASANAETH CYNHAEAF
Gwnaeth plant dosbarth 10 Mrs.
Caffery baratoi gwasanaeth
cynhaeaf eleni. ’Roedd neges y
gwasanaeth yn bwrpasol a diolch i
Mrs. G. Frowen am addurno’r
neuadd. Casglwyd arian tuag at
‘Cymorth Cristnogol’.

‘ROWND A ROWND’

Aeth plant blwyddyn 5 a 6 i wylio
sioe oedd ar daith ledled ysgolion
Cymru am y gyfres deledu ‘Rownd

a Rownd” yn Ysgol Gyfun
Rhydfelen.
RYGBI
Cyrhaeddodd tim rygbi’r ysgol

rownd derfynol cystadleuaeth yn
Ysgol Carnetown yn Abercynon ond
collodd y tim o ddeg i bump yn
erbyn tim Ysgol Heol Y Celyn.

DYMUNIADAU GORAU

i gyn-athro yn yr ysgol Mr T.
Gwilym sydd yn Treviso yn Yr
Eidal erbyn hyn. Mae e’n brysur yn
dysgu siarad Eidaleg ac yn chwarae
rygbi i dim lleol.



I
EFAIL ISAF

Gohebydd Lleol:
Loreen Williams

Arddangosfa Gelf.

Cynhaliwyd Arddangosfa Gelf yn
Neuadd y Pentref o Nos Wener,
Medi 30ain tan Ddydd Sul, Hydref
2ail. Cyflwynodd nifer fawr o
arlunwyr lleol eu gwaith ac roedd yr
arddangosfa yn wledd ir llygad.
Daeth llif cyson o bobl i fwynhau'r
wledd yn ystod y tri diwrnod.

Garddwr o fri.

Bu amryw o erddir pentref yn
hyfryd o liwgar yn ystod misoedd yr
Haf eleni. Un o'r gerddi hynny oedd
gardd Gareth Rowlands, Nant y
Mynydd, Heol y Parc sydd wedi bod
yn for o liw ar hyd y tymor. Cystal
oedd y delias a'r ffarwel haf
(chrysanthemums) nes 1 Gareth
ennill amryw o wobrau a dau gwpan
mewn Sioe Flodau yng Nghaerdydd
yn ddiweddar. Llongyfarchiadau
iddo hefyd ar ei Iwyddiant yn cipio y
brif wobr am y blodau gorau yn y
Sioe.

Cor Merched y Garth
Bydd aelodau Cor Merched y Garth
yn teithio 1 Gaerfaddon ar Ddydd
Sadwrn, Tachwedd 19eg i gael
gwneud ychydig o siopa Nadolig.
Dymunwn adferiad iechyd buan i'n
hysgrifenyddes, Eleri Roberts sydd
wedi bod yn derbyn triniaeth
lawfeddygol yn Ysbyty Frenhinol
Llantrisant. Brysia nol atom yn fuan,
Eleri.

Llongyfarchiadau.

Llongyfarchiadau gwresog i
Margaret Pritchard, Heol Iscoed ar
gael ei henwebu i restr "Gwraig y
Flwyddyn" a drefnir yn flynyddol
gan bapur dyddiol y "Western Mail".

Margaret yw Prif Weithredwr
Cwmni Hosbis George Thomas ers
Mai 2000 ac mae'n cydweithio
gydag ysgolion i godi arian a chodi
ymwybyddiaeth o ofal ymhlith y
disgyblion.

Un o Iwyddiannau pennaf
Margaret oedd sicrhau £2.5 m i
gyllido Canolfan Hosbis Ty George

6 Thomas a agorwyd yr Haf yma.

Fe fydd yr enillydd yn cael ei
dewis ar Nos Sadwrn, Tachwedd
26ain. Pob dymuniad da , Margaret.

HELP!
Rwyf wedi bod yn casglu papur
arian (ffoil) am flynyddoedd lawer.
Yn anffodus bu farw'r person a oedd
yn cymryd y papur gennyf. Wedi
arfer casglu cyhyd rwy'n methu'n lan
a thaflu'r papur i ffwrdd gyda'r
sbwriel.

A oes gan rywun gyfeiriad neu rif
ffon y gallaf gysylltu er mwyn i mi
gael dal i ail gylchu'r papur arian ?

Y TABERNACL.

Bedydd

Yn y Gwasanaeth Cymun ddechrau
Mis Hydref bedyddiwyd Tomos,
mab bach Huw a Jenny Roberts,
Creigiau. Roedd yn braf cael
croesawu teulu Huw o ardal
Treuddyn, Sir Fflint a theulu Jenny o
ardal Llanelli i'r oedfa.

Yn ystod y Cymun derbyniwyd
Huw a Jenny yn aelodau. Croeso
cynnes i chi eich dau a Gwenllian,
Heledd a Tomos i'r eglwys.

Tylwyth Teg.
Bu aelodau Teulu Twm yn brysur yn
ystod y mis yn casglu archebion o
gatalog Masnach Deg (Traidcraft) ar
gyfer cardiau ac anrhegion Nadolig.
Bydd aelodau Teulu Twm yn
gwerthu nwyddau Masnach Deg, ce.
coffi, te, siwgr, ffrwythau sych ac yn
y blaen pob trydydd Sul yn y mis.
Gofynnir yn daer ar it aelodau
gefnogi menter y Bobl ifanc.

Dau Gyngerdd.

Bydd dau gyngerdd yn cael eu
trefnu gan yr eglwys i godi arian i
leddfu ychydig ar effeithiau
trychineb daeargryn Pacistan.

Bydd y cyntaf ar Nos Fawrth,
Tachwedd 8fed gyda Ysgol
Maesybryn, All Hallowes Folk
Group, Arius School of Performing
Arts, unawdwyr a Chor Merched y
Garth yn perfformio.

Bydd yr ail gyngerdd ar Nos
Fawrth, Tachwedd 15ed a cheir
eitemau gan GoOr Ysgol Gymraeg
Garth Olwg a Chor Ysgol Gynradd
Y Cregiau, Parti't Tabernacl,
unawdwyr a Pharti'r Efail.

Cynhelir y ddau gyngerdd yng
nghapel y Tabernacl, Efail Isaf a'r
ddau yn v dechrau am 7 o'r gloch yr
hwyr.

Tocynnau £5 yr un i oedolion a
phlant yn rhad.

Gwellhad Buan.

Dymunwn adferiad iechyd buan i
Haulwen Hughes sydd wedi derbyn
triniaeth yn yr ysbyty yn ddiweddar.
Brysia wella Haulwen.

Trefn yr Oedfaon ar gyfer Mis
Tachwedd.

Tachwedd 6ed Oedfa Gymun o dan
ofal ein Gweinidog. Tachwedd 13eg
Elenid Jones, Pentyrch.

Tachwedd 20fed Y Parchedig
Dafydd Owen, Caerdydd. Tachwedd
27ain Y Parchedig Alun Evans,
Caerdydd.

Os am

DIWNIWR

PIANO

Cysyllter a
Hefin Tomos
16 Llys Teilo Sant,
Y Rhath
CAERDYDD

Ffon: 029 20484816

Cefnogwch

Y CYMRO
Papur Cenedlaethol Cymru
ers 1932.
Ffonwich Edwina
01970 615000
am fanylion tanysgrifio.




Gwellhad Buan

Mae pawb yn yr ysgol yn cofio at
Mrs Haulwen Hughes ac yn
dymuno’n dda iddi. Mae hi eisoes
wedi derbyn llawdriniaeth yn
Ysbyty Llandochau, a da deall ei
bod gartref ac mewn hwyliau da.

Yn ei habsenoldeb rydym yn
croesawu Miss Elin Jones i addysgu
Dosbarth 1, a braf yw gweld ei bod
wedi setlo’n barod yn yr ysgol.

Gwasanaeth Diolchgarwch

Dosbarth 5 oedd yn cyflwyno ein
Gwasanaeth Diolchgarwch eleni,
gyda phob adran o’r ysgol yn
cymryd rhan. Braf oedd cael
croesawu’r Parchedig Eirian Rees, y
Tabernacl, Efail Isaf, atom i gymryd
rhan trwy offrymu gweddi arbennig.
Daeth pawb ag arian neu fwydydd
tun, grawnfwyd, siocled, bwyd cwn,
past dannedd, raselau, sebon, sachau
cysgu, pasta sych a reis. Roedd y
rhain yn cael eu rhoi i elusen
Wallich Clifford, ac ar ddiwedd y
gwasanaeth cyflwynwyd tystysgrif
1’ ysgol gan Jessica Davies ar ran yr
elusen.

Fe gafodd Mrs Abel siec o £220
tuag at Gancr y Fron Cymru, ac fe
fydd yn dod yn 61 eto cyn y Nadolig.
Diolch i bawb a gyfrannodd i’r ddau
achos.

‘Crucial Crew’

Aeth plant Blwyddyn 6 i gyd i
Drefforest i ddysgu am ddiogelwch,
dan ofal y ‘Crucial Crew’.
Mwynhaodd pawb ddysgu sut i
wneud yn siwr ein bod ni’n ddiogel.
Roedd yna lawer o bethau doniol fel
Oli’r Robot, y Dyn Lolipop a fu'n
ein helpu ni i groesi’r ffordd yn
ddiogel.

Dysgon ni hefyd beth i’w wneud
os oes thywun mewn trafferth ar y
tracth (sef ffonio 999 neu 112), i
beidio mynd ar drac y trén, pa
oedran sydd raid inni gyrraedd cyn
gallu prynu pethau fel DVDs neu
alcohol, a llawer mwy.

Diolch i’r Criw am fore difyr a
gwerthfawr.

Arddangosfa Burges

Aeth plant Blynyddoedd 5 a 6 yr
Adran Gymraeg 1 Arddangosfa
Burges yn yr Hen Lyfrgell yng
Nghaerdydd. Aethom ary bws gyda
phensaer i weld enghreifftiau o
ddylanwadau Burges ar lawer o
adeiladau yng nghanol y Ddinas,
cyn dychwelyd i’r Arddangosfa i
gerfio llythrennau ‘Ysgol Gynradd
Creigiau Primary’ ar fath o sbwng
caled. Doedd hynny ddim yn
hawdd, ond wedyn cafodd bawb dro
ar gerfio ar garreg — gwaith caled
iawn — fydden ni byth wedi cael
gwaith fel seiri maen ar adeiladau
Caerdydd!

Ar 0l cerfio, dim ond ychydig o
amser oedd gennym i ddarganfod
atebion i gwis yr Arddangosfa.

Roedd pawb yn llwglyd ar y
ffordd yn 6l i’r ysgol!

Castell Coch

Aeth Dosbarth 5 i Gastell Coch fel
rhan o waith thema’r tymor.
Cawsant eu rhannu yn ddau grwp.
Roedd un yn dysgu sut i ymosod ac
amddiffyn gyda chleddyf, tra bod yr
ail grwp yn gwneud penwisg gyda
phapur a sticeri, ac yn paentio
dreigiau ar y tariannau arian. Bu
pawb yn profi bwydydd yr Oesoedd
Canol, a chanu’r gan Lladin
‘Gaudete’.

Stadiwm y Mileniwm
Aeth Dosbarth 4 1 Stadiwm vy
Mileniwm fel rhan o’r gwaith thema

‘Chwarae’. Cawsant eu tywys o
gwmpas a chael amser gwerth
chweil.

Llangrannog

Aeth plant Blynyddoedd 5 a 6 i
Langrannog am benwythnos.
Cafodd pawb amser da, a mwynhau
eu hunain. Diolch i Mrs Evans,
Miss Roberts a Miss Smith am ddod
gyda ni.

Branwen
Cafodd plant yr Adran lau fynd i'r
neuadd i weld Stephen Attwell yn

Lawnsio Nofel

Ar nos Fercher, Tachwedd 9fed yng
Nghlwvb y Bont, Pontypridd bydd
nofel ddiweddaraf Gareth Miles, yr
awdur o Bontypridd, yn cael ei
lawnsio.

Cewch gyfle i glywed am gefndir
y nofel, sgwrs gan Yr Athro Gareth
Williams (Prifysgol Morgannwg) a
bydd Anthony Evans a ddyluniodd y
clawr yno. Yn ogystal, bydd
cerddoriacth gan driawd jazz y
Parch Richard Jones a’r
Anghydffurfwyr (Richard Jones,
Chris O’Connor a Marl O’Connor).
Yr oedfa i ddechrau am 7.30.

Cyhoeddir Lleidr Da gan Wasg
Carreg Gwalch. Pris £7.95.

Gareth Miles sydd hefyd wedi
cyfieithu y cynhyrchiad diweddaraf
o Hamlet sydd i’w weld yn Gymraeg
yn y New Theatre, Caerdydd am
2.30 ar 10 Tachwedd a 7.30 ar 11
Tachwedd.

perfformio stori Branwen. Roedd
pawb wedi synnu sut y gallai un dyn
gyfleu cymaint o wahanol
gymeriadau. Roedd yn berfformiad
dramatig a byw iawn, a oedd yn
hoelio sylw’r plant a’r athrawon o’r
dechrau i’r diwedd.

Ymddeoliad

Pob dymuniad da i Mrs Dee Grocott
a Mrs Jean Phelps sydd yn gadael yr
ysgol ar Ol rhoi 25 mlynedd o
wasanaeth yn y gegin. Byddwn yn
gweld eu colli’n fawr.



TONTEG A
PHENTRE’'R
EGLWYS

Gohebydd Lleol: Meima Morse

Actor

Bydd Geraint Pickard yn brysur o
hyn hyd ddiwedd Tachwedd gan ei
fod yn cymryd rhan yn y fersiwn
Gymraeg o’r ddrama Hamlet sy’n
cael ei llwyfannu gan Gwmni Theatr
Cymru. Michael Bogdanov, o
Gastell Nedd, sefydlodd y Cwmni
hwn ym 2003 a dyma’r chweched
cynhyrchiad gan y cwmni ers hynny.
Gareth Miles gyfieithodd y ddrama
hon 1i’r Gymraeg ac mae’r
perfformiad yn argoeli i fod yn un
cynhyrfus a lliwgar. Ceir yr
addewid gan y cynhyrchydd ei hun
fod aelodau’r cast yn cynnwys
talentau cryfaf Cymru ym myd
actio. Mae’n siwr y bydd taith y
Cwmni oddi amgylch Cymru, -
Theatr y Grand Abertawe, y Theatr

Newydd Caerdydd,
Aberdaugleddau, Theatr
Brycheiniog, Aberhonddu gan

orffen yn Theatr Gogledd Cymru
Llandudno, - yn brofiad buddiol i
Geraint a phob dymuniad da iddo.

Ti a Fi:
Mae Mrs. Sian Davies, ein trefnydd
lleol, am atgoffa pawb a hefyd
hysbysebu fod y Cylchoedd Ti a Fi
wedi ail-gychwyn, -
Festri Salem Tonteg,
Mawrth, 10 — 11.30 y.b.
Festri Castellau, Bore Mercher,
10 - 11.30 y.b.
Sylwer y bydd Cylch Ti a Fi Efail
Isaf yn symud dros dro i’r Neuadd
Gymuned Newydd (yn groes i’r
heol i’r Festri) dros dro a dyma fydd
y lleoliad o Fore Iau, Tachwedd
3ydd., 10 - 11.30 ymlaen. Bwriad y
Mudiad Ysgolion Feithrin yw
sefydlu Cylch Meithrin hefyd yn yr
adeilad hwn yn y dyfodol agos. Os
oes angen unrhyw wybodaeth
ychwanegol cysyllter & Mrs. Sidn
Davies ar y rhif ffon - 0783 767
5940.

Llongyferchir Cylch Efail Isaf ar
dderbyn grant o £350 oddi wrth
Fudiad Addysg Cynnar Rhondda

Bore

Cynon Taf. Newyddion da sydd gan
Cylch Beddau hefyd gan iddynt
dderbyn grant o £914 oddi wrth yn
ymgyrch Arian i Bawb yng
Nghymru. Mae Sian am ddatgan ei
diolch i’r cenhadon ffyddlon sydd
yn cefnogi’r Cylchoedd, rhai
ohonynt yn gyn-ddisgyblion Ysgol
Gynradd Garth Olwg. Byddai Sian
yn ddiolchgar hefyd pe byddai
unrhyw un ag sydd & diddordeb i
arwain neu i gynorthwyo o fewn
unrthyw un o’r Cylchoedd hyn yn
cysylltu 4 hi. Ar y foment Sian sydd
yn arwain y tri Cylch ac fe hoffai
fwy o gyfle i ymroi a defnyddio’i
hamser i sefydlu Cylchoedd
newydd.

Capel Salem:

Derbyniwyd llythyron gan Eirlys
Green, Gwyneth Hughes, Nina
Davies a Howard Morse i ddatgan
eu penderfyniad i ymddeol fel
diaconiaid. Bydd y pedwar yn para
fel aelodau yn y Capel ond teimlai
Eirlys, Gwyneth a Nina yr hoffent
roi cyfle i aelodau iau. Byddant,
wrth gwrs, yn para i gyfrannu’n
ymarferol a chydwybodol yn 6l eu
harfer dros flynyddoedd maith. Mae
Howard yn methu bod wrth law yn
gyson am ei fod yn treulio rhan
fwyaf 0’1 amser yn Llangeitho.

Os oes unrhyw un yn gwybod am
bobl newydd sydd yn, neu wedi,
symud i mewn i’r ardal cysyllter a’n
gweinidog, Y Parchedig Peter Cutts,
Mae cylchlythyr swyddogol wedi ei
greu i roi gwybodaeth gyflawn am
batrwm gwasanaethau a threfniadau
Capel Salem.

Cylch Ti a Fi Beddau
sydd wedi derbyn grant gan
elusen Arian i Bawb Cymru

Ysgol
Heol-y-Celyn

I ddechrau y tymor yma rhaid
croesawu pawb o'r staff a'r plant yn
ol i'r ysgol, ac ar ddechrau'r tymor
cafodd plant blynyddoedd 5 a 6 yr
adran Gymraeg fynd am
benwythnos o hwyl i Langrannog.
Yn amlwg o'r holl stracon roedd
pawb wedi mwynhau - plant a'r
staff!

Neis yw hefyd gallu llongyfarch
plant ar ddechrau tymor am eu
llwyddiant yn chwarae rygbi. Mae
chwech o fechgyn yr ysgol wedi
cael eu derbyn i chwarae i dim
Ysgolion Pontypridd sef - Jake
Pritchard, Celynd Hope, Josh Owen,
Adam Baker, Levi Knowles a
Bradley Jones.

Mae tim rygbit ysgol wedi cael
llwyddiant mawr hefyd mewn
twrnament yn ‘Carnetown'. Roedd
24 o dimau yn cystadlu ac enillom y
5 gem yr oeddem yn eu chwarae yn
ein grwp yn curo Llanelli,Trerobert,
Llwyncrwn,Caradog Primary a
Coedpenmaen. Yna enillom
Gwauncelyn a Hawthorn yn vy
rowndiau cynderfynol ac yn olaf
Evan James yn y rownd derfynol.
Da iawn chi fechgyn.



Digwyddiadau yng Nghefn Gwlad

Tybed a fyddai rhai o ddarllenwyr
Tafod Elai yn cael blas ar fyfyrio a
chymharu drwy gyfrwng cipolwg ar
ddigwyddiadau wythnos yng “Nghefn
Gwlad” Cymru adeg cyfnod y tymor
Diolchgarwch. Y darn o’r cefn gwlad
fydd, wrth gwrs, ardal Llwynpiod a
Llangeitho a’r wythnos a gaiff y sylw
oedd y drydedd wythnos ym mis
Hydref. Cafodd y plant yn Ysgol
Bronllwyn, Rhondda eu trwytho yn y
ffaith fod Aberystwyth yn ymyl
Llangeitho! Pe byddwn yn byw yn
Llundain byddwn yn dweud yr un peth
am Gaerdydd!

Ar y Sul cyntaf cynhaliwyd ein Cwrdd
Diolchgarwch yn Llwynpiod gyda the a
digon o jeli yn y festri i ddilyn. Tri ar
hugain o aelodau cyflawn sydd erbyn
hyn yng Nghapel Llwynpiod ond mae’r
Ysgol Sul wedi ail-gydio ers rhyw dair
blynedd gyda rhieni’r plant yn gefnogol
dros ben. Penderfynodd y plant y tro
hwn i ddatgan eu diolch trwy weithred a
danfon arian y casgliad tuag at leddfu’r
dioddef yn Kashmir a danfonwyd dros
gan punt.

I’r rhai ohonoch nad sy’n gwybod ble
yn hollol mae Llwynpiod...ac fe
synnwch i ddeall fod mewnfudwyr ag
sydd wedi byw yn yr ardal hon ers dros
ugain mlynedd heb unrhyw lefeleth am
ardal Llwynpiod heblaw son am leoliad
y Capel. Saif y Capel ar yr hen heol
Rufeinig, Sarn Helen, ac mae’r adeilad
ei hun yn edrych i lawr dros Cors Caron.
Rhyw dri chan llath o ddrws y capel
gellir gweld llecyn o goed ac yma mae
murddun y “Llain” - lle cafodd James
Kitchener Davies a’i frawd a’i chwaer,
Tish a Tom, eu geni a’u magu.

Treuliodd Kitch (neu Jim fel y galwai
ei chwaer ef) ei fywyd fel oedolyn yn y
Rhondda a chafodd ei gydnabod yn
“Fardd Broffwyd” y Rhondda. Erbyn
hyn mae pum Ysgol Gynradd Gymraeg
ac ysgol Uwchradd Gymraeg ond cofir
am Kitch ar flaen y gad yn brwydro i
ddechrau’r ysgol gyntaf, Ynyswen.
Mae dylanwad ei wreiddiau yn treiddio
trwy ei waith ysgrifenedig a gwelir aml i
deimlad fel a ganlyn o “Adfyw 17, -

Dyn dieithr ydwyf yma, draw mae
‘ngenedigol wlad. laith seiat Llwynpiod
sydd yn Cwm Glo, a chof a geirfa
Mynydd Bach sydd ar Meini Gwagedd,
medden nhw. le, pobol eraill, a phethau
eraill, sy o dan y plisgyn.......... dyna’r
pethau, a’r bobol a’m lluniodd i er
gwell neu er gwaith.

Roedd yr un tueddiadau i’w gweld yn
amlwg yn ei chwaer Tish a dreuliodd ei
blynyddoedd olaf yn ardal Tonteg ac a

gefnogodd pob achlysur cymdeithasol a
diwylliannol & brwdfrydedd di-droi’n-
ol, ar waethaf ei iechyd bregus. Yn ei
chwmni hi byddem fel teulu yn gofyn
yn awchus a chlywed hanes hen
gymeriadau ardal Llwynpiod - dyna
ddolen gyswllt gref rhwng Tonteg a
Llwynpiod ynte? Mae plac, wrth gwrs,
ar wal y Capel i gydnabod cyfraniad
ambhrisiadwy Kitch i Gymru.

Acth aelodau Clwb Llwynpiod yn syth
wedi’r ysgol nos Lun a’u nwyddau i
Ysbyty Tregaron a chanu’n hwyliog
iawn i ddifyrru’r cleifion. Wedi’r antur
hon a chyrraedd adre’n saff daecth
Pwyllgor Treftadaeth Daniel Rowland at
ei gilydd yn y ty. Nod yr aelodau yw
creu Amgueddfa yn Neuadd yr Eglwys
a disgwylir i bopeth ddatblygu fel fflam
unwaith y derbynnir y cytundeb
swyddogol am delerau’r 1és. Gan fod
cymaint o fewnfudwyr wedi symud i’r
ardal dros y blynyddoedd teimlir fod
angen canolfan fel hon er mwyn codi
ymwybyddiaeth o hanes yr ardal ac er
mwyn creu balchder a chryfhau
gwreiddiau’r to ifanc.

Dydd Mawrth cynhaliwyd Clwb
Ysgol Sul Llangeitho yn syth wedi’r
ysgol. Dechreuwyd y Clwb hwn ym
Mehefin wedi thyw bymtheg mlynedd o
dawelwch. ‘N6l wedyn i Lwynpiod yn
yr hwyr 1 wrando ar Huw Roderick, a
fu'n ddisgybl yn Ysgol Lanhari, yn
arwain y gwasanaeth....dolen gyswllt
arall thwng y ddwy ardal. Daliwyd
sylw’r gynulleidfa o’r dechrau i’r
diwedd a braint oedd bod yn bresennol.
Da o beth yw medru cofnodi bod rhai
o’r bobl ifainc yn teithio a chyfrannu
mewn mannau gwledig o Gymru yn
hytrach na dilyn y duedd i sefydlu yn y
dinasoedd. Hyfryd hefyd oedd
croesawu deiliaid newydd y Ty Capel
i’r oedfa - teulu ifanc o ardal Dihewid.

Profiad arall ddydd Mercher -
Gwasanaeth Diolchgarwch yn Ysgol
Fach Lledrod. Ysgol & thri ar ddeg o
blant ar y gofrestr. Bydd safon uchel y
cyflwyniad a’r ymborth i’r anerchiad yn
sefyll yn y cof.  Sylweddolir fod
disgwyliadau pob unigolyn yn uwch pan
mae’r nifer yn fach.....cyfle hefyd efallai
i ddod i adnabod pob disgybl yn well.
Tair aelod sydd ar staff yr ysgol,- Miss
Eirlys Morgan y Pennaeth, athrawes
rhan amser a gweinyddes ddosbarth ond
fe dreblwyd y nifer yn y gwasanaeth gan
rieni a chefnogwyr gyda rhiant dawnus
dros ben yn cyfeilio.

Ymarfer “Cathod Ceitho” yn yr hwyr
-y tro hwn yn garej y ty.....dyma’r man
cyfarfod. Grwp o ferched ifainc yw y

rhain sydd wedi dechrau mewian, nage,
canu fel grwp ers tua blwyddyn ac mae
rhan fwyaf ohonynt yn famau i
aelodau’r ddau Glwb Capel. Noson
wythnosol o hwyl a direidi. Howard
yw’r cwrci sy’n cyfeilio a cheisio dal
pen rheswm.

Noson adeiladol iawn nos lau yn
gwrando ar Mabon ap Gwynfor yn
tracthu ar ddatblygiadau “Cymru x” ac
hefyd ar Elin Jones A.C. yn ein tywys ar
y ffordd ymlaen, yn y Talbot yn
Nhregaron. Cadeirydd y noson oedd
Morgan Lloyd, sy’n gynorthwywr i Elin
Jones a hefyd, sylwer, yn gyn-ddisgybl
o Ysgol Rhydfelen.

Noson ddrama oedd nos Wener a
hynny yn Neuadd Llangeitho. Mae
Theatr Felinfach, o dan arweiniad Euros
Lewis, yn dechrau ar ymgyrch i godi
brwdfrydedd am y ddrama yng Nghefn
Gwlad. Y bwriad yw profi y gellir creu
drama ar bynciau amserol a’r tro hwn fe
ddewison ganolbwyntio ar y Blaid yng
Ngheredigion yn colli’r dydd yn yr
etholiad diwethaf. Dilyniant naturiol o’r
noson gynt yn y Talbot. Enw’r ddrama
oedd “Plaid Leisio” ac enw’r cwmni
newydd hwn yw Troed y Rhiw.

Ychydig dan awr oedd hyd vy

perfformiad er mwyn medru neilltuo
amser ar y diwedd i drafod y ffordd
ymlaen a hefyd, mwynhau cwpaned o
de. Mae’r cwmni hwn wedi teithio’r Sir
am gyfnod o dair wythnos ac mae pawb
o’r unfarn fod y weledigaeth hon yn un
ddigon ymarferol i lwyddo. Mae pobl
yn gofyn yn barod pryd fydd y
perfformiad nesaf.
Dydd Sadwrn bu’n rhaid paratoi
ychydig am y Cwrdd Diolchgarwch
Teuluol fory yn Llangeitho. Dyma’r
cwrdd Diolchgarwch Plant cyntaf ers
rhai blynyddoedd a chafwyd hwyl gan
roi’r casgliad at y drychineb yn
Kashmir. Cafwyd anerchiad ardderchog
cyn y casgliad gan Dafydd Owen, un o’r
rhieni, a dreuliodd ychydig amser yn y
wlad brydferth hon. Te a chacs, wrth
gwrs, 1 gloi’r wythnos cyn croesawu
Elin, a bach o sens, i fyny o’r Dé!

CAPEL SALEM

ﬁ TONTEG

GWASANAETHAU CYMRAEG
DYDD SUL 9.30 -10.30am
Y GYMDEITHAS GYMRAEG
POB NOS WENER 7.00 - 8.30pm
Cyfle i gymdeithasu a mwynhau cwmni
Cymry Cymraeg.
CROESO CYNNES I BAWB
Parch Peter Cutts
(02920 813662)

YSGOL GYFUN
RHYDFELEN

Ymweliad yr Adran Hanes
a Prag

Ym mis Gorffennaf cawsom gyfle i
deithio 1 Prag a Nuremburg i ddilyn
hynt a helynt y Trydydd Reich. Er
bod y daith dros nos yn un hir a
digwsg roedd cyrraedd y gwesty
moethus wedi rhoi hwb i ni balu
ymlaen ar daith gerdded o gwmpas y
ddinas.

Roedd ein tywysydd Katja yn
awyddus i ni weld popeth, ond bwyd
oedd ar ein meddyliau, a bu rhaid
iddi aros i ni giniawa yng nghysgod
waliau’r castell canoloesol. Er bod
y tywydd yn chwilboeth cawsom
gyfle i weld adeiladau hanesyddol
hardd cyn dychwelyd i’r gwesty am
fwyd ac wedyn cael ymlacio yn
chware bowlio deg, golff a phwl.

Un o uchafbwyntiau’r daith oedd
ymweliad a’r gwersyll crynhoi
Terezin, tref gyfan roedd y Natsiaid
wedi trawsnewid i fod yn “transit
camp”. Iddewon gwlad Tsiec oedd
ar eu ffordd i Auschwitz. Cafodd
Terezin ei ganmol gan y Groes
Goch, ond ni welsant wirionedd y
sefyllfa yn y dref. Roedd y
cynrychiolwyr yn rhy brysur yn cael
cinio i ymweld &’r dref ei hun.

Ar y ffordd yn 6l bu rhaid i ni alw
yn Lidice lle cafodd y pentref i gyd
ei ddinistrio gan y Natsiaid fel dial
am lofruddiaeth un o’u swyddogion
Reinhard Heydrich.

Gyda’r nos cawsom gyfle i
ymweld a’r Theatr Du yn Prag, ac
yn wir cafodd Kate Griffiths y cyfle
i gymryd rhan yn y sioe ei hun ar y
llwyfan.

Nid oeddem yn awyddus i symud
ymlaen i Nuremburg gan fod yr
awydd i1 aros am byth yn Prag yn
gryf. Cawsom gyfle i weld Cwpan y
Byd (Pél-droed) a llawer o siopau.
Ar y ffordd i’r Almaen cawsom fynd
o gwmpas bragdy enwog yn Pilzen
ac wedyn bwyta pryd o fwyd gyda’r
bobl leol mewn caffi bach i ffwrdd
o’r ardal twristiaid. Roedd
Nuremburg yn wahanol, dyma gyfle
i gasglu gwybodaeth am y Natsiaid
yn y Ganolfan Dogfennol Natsiaid a
hefyd i gyfarfod un o’r barnwyr
oedd wedi dyfarnu ffawd rhai o’r

Yr Adeilad Newydd -
Gwireddu’r Freuddwyd

Dyma’r lluniau diweddaraf o’r
adeilad newydd ym Mbhentre’r
Eglwys. Gobeithir symud i mewn yn
ystod tymor yr haf y flwyddyn
nesaf.

prif Natsiaid yn 1945-6. Roedd 'na
hwyl yma hefyd yn enwedig yng
nghanol y dref, dawnsio gwerin a
buscio, ac yn y gwesty, sef hen
gastell y dref.

Pan ddaethom yn 6l gartref roedd
pawb wedi blino ond wedi mwynhau
yn fawr iawn. Diolch yn fawr iawn i
Mr Arwel James, Miss Catrin Owen,
Mr Meilir Hedd ap Ifan a Mrs
Carole Bryan-Jones am drefnu.

Matthew Kennedy
a Rhys Griffiths BI. 13

Adran Ymarfer Corff (Merched)
Lilwyddiannau

Llongyfarchiadau i’r canlynol ar
gael eu dewis i chware yn y timau
isod:

Hoci — Taf Elai dan 14:

Kayleigh Phipps (8), Elisha Hyer (9)
a Rebecca Rees (9)

Hoci — Sir dan 16

Rhianedd Bonsu (11) a Yazmin
Timothy (11)

Hoci — Téaf Elai dan 16

Rhianedd Bonsu (11), Yazmin
Timothy (11) a Phillipa Greenman
(11)

Pél-rwyd - Taf Elai dan 14

Amber Jones (8), Kayleigh Phipps
(8) a Rhiannon James (9)

Pél-rwyd - Taf Elai dan 16

Natalie Jones (11)

Pél-rwyd - Sir dan 18

Leah Downes (13), Jodie Parfitt (13)
a Aimee Jones (12)

Pél-rwyd - Sir dan 14

Amber Jones (8)

Pél-rwyd - Sir dan 16

Natalie Jones (11)

Canlyniadau’r Arholiadau
Llongyfarchiadau i’r disgyblion am
eu llwyddiant yn yr holl arholiadau,
a phob hwyl iddynt yn eu gyrfaoedd
newydd boed mewn coleg neu
brifysgol, neu mewn hyfforddiant
neu weithle. Diolchwn iddynt am eu
cyfraniad a diolchwn i’r staff am eu
gwaith caled.

Cefnogi Elusennau

Diolch i ddisgyblion, athrawon a
rhieni am gefnogi’r elusennau
canlynol y tymor hwn. Cawsom
hwyl a sbri yn cerdded ym Mharc
Bute Caerdydd ar gyfer dau o’r
elusennau.

Miss Medi: Sefydliad y Galon
(Taith Gerdded Parc Bute) £750.00
Miss Hydref: Hosbis George
Thomas (BIL. 12/13 yn unig) £500.00
Jeans for Genes (Bl 13 yn unig)
£72.00

Blancedi i anffodusion y ddaeargryn
yn Pacistan (BL.9)

Adroddiad ar “ Y Gwrandawiad
Mawr BT ” (Y Brecwast Mawr)

Ar ddydd Mercher y deuddegfed o
Hydref ces i a thri o fy ffrindiau
fynd i’r Gwrandawiad Mawr BT.
Ar y pryd roeddem yn ansicr beth
1’w ddisgwyl gan fod rhaid i ni godi
am hanner awr wedi chwech er
mwyn bod yn yr ysgol erbyn
chwarter wedi saith. Yna teithiom
o’r ysgol i lawr i1 Fae Caerdydd lle'r
oedd yr achlysur yn digwydd. Yno
roedd bws yn disgwyl amdanon ni a
meddyliais, “wnes i ddim codi am

— "



——

hanner awr wedi chwech i eistedd ar
fws trwy’r bore”, ond croesawyd ni
ac eisteddom ar lawr isaf y bws, a
oedd wedi ei addurno yn braf efo
sofas a chlustogau.

Dechreuodd Ann Beynon,
Pennaeth BT Cymru siarad a ni gan
esbonio beth yn union oedd rhaid
gwneud. Yna cawsom frecwast,
roedd dewis o de, coffi, sudd oren,
sudd afal, cacennau, croissants,
pasteiod, brechdan bacwn a
brechdan selsig. Fy hoff frechdan
oedd yr un a selsig ynddo.

Yna fe aethom i fyny’r grisiau i
lawr uchaf y bws ller oedd Mrs.
Edwina Hart, Gweinidog ar Gyfer
Cyfiawnder Cymdeithasol, Ann
Beynon, Pennaeth BT Cymru, Efa
Gruffydd Jones, Pennaeth Urdd
Gobaith Cymru, aelod o’r Heddlu,
Childline ar NSPCC, yn aros i
sgwrsio a ni.

Gyda ni’n pedwar o Ysgol Gyfun
Rhydfelen roedd pedwar o Ysgol y
Ddraenen Wen a phump o Ysgol
Cardinal Newman.

Agorodd Edwina Hart y cyfarfod
drwy gyflwyno ei hunan a phawb
arall a oedd yno. Yna siaradodd y
fenyw o Childline a dewisodd ddau
berson i wneud prawf bach cyflym,
cafodd Abbie a Efa Gruffydd Jones
eu dewis. Roedd rhaid i’r ddau
siarad am
eu gwyliau diwethaf, ar yr un pryd.
Roedd y cyfarfod yn digwydd yn
Saesneg ond gan eu bod yn gallu
siarad Cymraeg fe wnaethant yr
arbrawf yn Gymraeg, ond, o fewn
tua thrideg eiliad roeddent yn
chwerthin. Y syniad oedd dangos pa
mor anodd ydi hi i siarad ar draws
ein gilydd tra bod neb yn gwrando.
Yr oedd pawb yn cytuno.

Yna trafodwyd amryw o bynciau,
sef, bwlian a sut mae’r ysgolion yn
delio hefo’r mater, trafnidiaeth 1’r
ysgol, cyflwr ein hysgol, cyflwr y tai
bach yn ein hysgolion a bwyd yr
ysgol. Ar y dechrau roedd pawb yn
dawel gan ein bod yn swil ond ar 6l
ychydig dechreuodd pob un siarad a
mynegi ei farn. Fe orffennodd y
cyfarfod am ddeg o’r gloch ac fe fu
rhaid i ni ddychwelyd yn 6l i'r
ysgol. Roedd pawb wedi mwynhau'r
bore yn fawr iawn.

Alun Evans Bl. 10

I
CREIGIAU

Gohebydd Lleol: Nia Williams
|

Croeso i’r Creigiau ...

Claire, Tony a Iestyn bach!
Mae’r teulu wedi symud i 12, Maes
yr Hafod am ddau fis yn unig tra
bod eu ty yn Nhreganna yn cael
cegin newydd! Llongyfarchiadau
mawr hefyd am ddysgu Cymraeg
mor rhugl.

Parlez-vous Francais?

Yn fuan iawn bydd plantos Creigiau
yn dair-ieithog a mwy! Cynhelir
gwersi Ffrangeg ar gyfer y plant yn
ysgol Creigiau bob nos Fawrth ar 6l
yr ysgol. Roedd 34 yn y dosbarth yr
wythnos gyntaf a diolch i Ffion
Wiliams am eu dysgu.

Cylch Meithrin Creigiau

Cynhaliwyd parti Calan Gaeaf
Cylch Meithrin Creigiau ar ddydd
Sul, Hydref 30ain yn Neuadd yr
Eglwys. Roedd yno adloniant i’r
plant gyda ‘Kariad’, llawer o
wrachod, dewiniaid ac ysbrydion,
gwisg ffansi a digon o fwyd. Y
cyfan dan olau pwmpen!

Mrs Hughes ...
...mae pob un o blant a disgyblion
dosbarth Un, ysgol Creigiau yn
anfon eu cofion a’u dymuniadau am
wellhad buan i chi Mrs Hughes. Plis,
brysiwch wella.

Gwellhad buan hefydii ...

. Doug a Biddy Jones. Deallwn
nad ydych yn mwynhau yr iechyd
gorau ar hyn o bryd a gwelir eich
colli yn y cylchoedd Cymraeg. Boed
i chi wellhad llwyr a buan eich dau.

Ar y ffordd

Llongyfarchiadau gwresog i Caryl
Griffiths a Gethin Davies. Y ddau
wedi pasio eu prawf gyrru yn
ddiweddar. Gofal piau hi a joiwch!

Croeso ‘n 0l!

Braf gweld Nia Clements a’r
merched Efa a Megan wedi
dychwelyd yn ddiogel o Awstralia
wedi treulio cyfnod o fisoedd lawr
yn hemisphere y de yn ymweld ag

aelodau’r teulu. Profiad anhygoel yn
0l y sgwrs a gefais i gyda’r merched.

Gyda Iwc byddant yn rhannu
ychydig o’u profiadau gyda ni
ddarllenwyr y Tafod.

Bedydd Tomos!

Heb os, dyma’r gwron bach mwyaf
dedwydd a llon i’r Parch Eirian Rees
ei fedyddio erioed! Mab bach Huw a
Jenny, Y Teras yw Tomos gafodd ei
fedyddio yn ddiweddar yng Nghapel
y Tabernacl, Efail Isaf. Roedd yn
achlysur teuluol hyfryd a Tomos yn
ennill calon y gynulleidfa gyfan!

Pob Iwc, Heulwen!

A hithau newydd sicrhau
canlyniadau Lefel A gwych mae
Heulwen Rees am gymryd
blwyddyn allan cyn bwrw iddi
gyda’i hastudiaethau meddygol. Ar
6l y ‘Dolig bydd Heulwen yn gadael
am gyfnod o dri mis yn yr India.
Mynd yno i gynorthwyo mewn
ysbytai a chlinigau y mae i ardal
Tamilnadhu dan drefniadacth y
mudiad ‘Teaching and Projects
Abroad’. Dymunwn yn dda i ti — a
diolch am bobol ifanc mentrus fel
Heulwen. Cysyllta a ni os oes modd
ini gael dilyn dy hanes.

Newid Byd

Wedi cyfnod o bum mlynedd gydag
elusen Oxfam lle bu'n gweithio fel
Swyddog y Wasg, mae Richard
Gwyn Jones bellach wedi sefydlu
asiantaeth wybodaeth annibynnol
fyddai' n arbenigo ym maes datblygu
rhyngwladol. Ei fwriad yw bod yn
ffynhonnell wybodaeth i'r wasg a'r
cyfryngau yma yng Nghymru a
thrwy hynny gynyddu
ymwybyddiaeth o'r hyn sy’n
digwydd ym maes datblygu
rhyngwladol. "Y bwriad yw cynnig
gwasanaeth unigryw i’r cyfryngau
yng Nghymru, a hefyd rhoi
cefnogaeth i elusennau bychain a
mudiadau cymunedol."
Ychwanegodd "Dwi'n teimlo ei bod

him gyfnod cyffrous yma yng
Nghymru o safbwynt datblygu
rhyngwladol, a byddai sefydlu

asiantaeth ddatblygu ryngwladol yn
rhoi gogwydd Cymreig ar faterion
byd-eang, a gall hynny helpu i
leihau problemau tlodi'r trydydd
byd".

Rhondda
Cynon Taf

( 01443 226386

PWYLLGOR NEWYDD

A DECHRAU NEWYDD

Mae nifer o bobl newydd ymuno a
phwyllgor gwaith y Fenter a sawl un
wedi sefyll i lawr wrth gwrs. Diolch yn
fawr 1’r rhai sydd wedi mynd a chroeso
i’r rhai newydd a fydd yn cael eu
cyfarfod cyntaf ynghanol mis
Tachwedd. Braf oedd cael tua 35 o bobl
yn ein cyfarfod blynyddol ym mis
Hydref i wrando ar sgwrs ddiddorol
iawn gan Gareth Miles parthed “Achub
laith”. Roedd trafodaeth brwd yn dilyn y
sgwrs a chafwyd noson ddifyr iawn.
Braf ydy cael pwyllgor llawn gyda
phobl yn gwirfoddoli fel swyddogion a
chynnig gwneud gwaith ymarferol
pwysig iawn er mwyn hyrwyddo’r
Gymraeg yn Rhondda Cynon Taf.
Rhaid gweld hyn fel dechrau newydd yn
hanes y Fenter - mae cyfle gyda ni i
wneud llawer iawn yn well  wrth
ddatblygu o flwyddyn i flwyddyn ac y
mae brwdfrydedd pobl newydd yn
sbarduno pawb i wneud mwy.

www.menteriaith.org

DADL BARHAOL YNGLYN AG
ARIANNU EIN GWAITH PLANT
Mae cyfarfod arall i fod rhwng
Arweinydd Cyngor Rhondda Cynon Taf
ac arweinwyr y Fenter. Credaf fod dwy
ochr i’r ddadl o’m safbwynt. Yn gyntaf
bod angen arian - llawer o arian - os ydy
ein gwasanaethau plant i barhau ar eu
lefel presennol. Efallai byddai rhai yn
dweud nad oes angen i barhau gyda’'n
gwasanaethau ar y lefel presennol. Yn
ail bod dyletswydd ar Gyngor Rhondda
Cynon Taf i ariannu gwasanaethau plant
Cymraeg er mwyn cysoni eu
hymrwymiad at drefnu llu o
wasanacthau Saesneg. Diddorol ydy
nodi eu hymdrechion i ddefnyddio’r
Gymraeg eu hunain trwy sicrhau bod un
siaradwr Cymraeg ar gael i gynnig
gwasanaeth Cymraeg ymhob un cynllun
chwarae ac wrth gynnal cynllun ar gost
o £20 y diwrnod yn ddiweddar ym
Mhontypridd tra’n gwrthod cyfrannu at
gynnal ein cynllun ni yn yr ardal. Gwn
fod cyfarfod arall i ddod ond nid yw'n
edrych yn dda iawn i mi

CYNLLUNIAU CHWARAE A
CHLYBIAU CARCO

Cafwyd hwyl a sbri gyda chymeriadau
Star Wars, ymweliad gan fenyw o
Siapan a gweithdy adeiladu pont a la
Pontypridd wrth gwrs yn ystod y
cynlluniau chware a gynhaliwyd dros
hanner tymor. Diolch yn fawr iawn i’r
staff a wnaeth drefnu’r gwahanol
ddigwyddiadau - roedd pawb wedi
mwynhau. Mae holiadur wedi mynd at
bob plentyn sydd wedi mynychu ein
cynlluniau felly gawn ni weld beth mae
pobl yn meddwl am y gwasanaeth. Os
nad ydych wedi derbyn copi o’r
holiadur a hoffech chi ddweud rhywbeth
am y cynlluniau ffoniwch 01443 226386
i ofyn am gopi. Rydym yn gweithio at
gael arian i gynnal y cynlluniau eto yn
ystod wythnos hanner tymor y gwanwyn
felly gawn weld.

Mae holiaduron hefyd yn mynd at bob
plentyn ysgolion lle mae clybiau carco
er mwyn asesu’r galw am y gwasanaeth
yn ogystal ag effeithiolrwydd y gwaith
sy’n cael ei wneud. Os nad oes galw am
wasanaeth ni fyddem yn ei gynnal. Os
nad oes cyllid i gynnal gwasanaeth ni
fyddem yn ei gynnal.

Diolch yn fawr iawn i Carol Minton a
Carol Thoms sydd wedi sefyll i lawr fel
staff Clwb Carco Castellau. Dyma un
o’r clybiau cynharaf i ni agor ac y mae
cannoedd o blant wedi elwa o’u gwaith
caled. Bydd colled ar eu hdl ond ni
fyddwn yn colli’r enw Minton o’n rhestr
staffio gan fod Mathew Minton wedi
cytuno i arwain y clwb o hyn ymlaen.

FFORWM MUDIADAU
GWIRFODDOL

Cynhelir cyfarfod nesaf Fforwm
Mudiadau Gwirfoddol Rhondda Cynon
Taf mewn cydweithrediad ag Interlink
yn fuan iawn gyda thrafodaeth ar gyllid,
arian a grantiau. Ymddengys bod arian i
bawb felly dewch i ddysgu sut mae cael
cyllid at eich gweithgareddau Cymraeg.
Fi fydd yr un cyntaf yn y ciw a dweud y
gwir a dwi’n gobeithio bod siaradwyr da
iawn gyda llond sach o arian i’r Fenter!

CWLWM BUSNES Y CYMOEDD

Bydd cyfarfod y Cwlwm Busnes hefyd
ym mis Tachwedd - Daniel Jones o
Awdurdod Datblygu Cymru yn siarad
am Buy 4 Wales a Sell 2 Wales sef
systemau newydd ennil tenders am
waith gan Lywodraeth leol a’r
Cynulliad.  Felly os ydych chi’n
meddwl y gallwch chi ddarparu
gwasanaethau i’r sector cyhoeddus
dewch i ddysgu am eu systemau o brynu
a gwerthu. Cynbhelir sesiynau Cwlwm
Busnes y Cymoedd o 6pm ymlaen yng
Nghnaolfan Menter y Cymoedd
Abercynon gyda bwffe bach, te, coffi ac

ati yn ogystal ag offer cyfieithu i bobl
ddi-Gymraeg cael dod os ydynt am
wneud. Mae’r siarad fel arfer yn
dechrau tua 20mun wedi chwech ac yn
dod i ben erbyn 7pm. Dewch i ymuno fe
allwch chi fwynhau!

CINIAWAU DOLIG Y DYSGWYR
Cynhelir ciniawau arbennig i ddysgwyr
ein boreau coffi yn Aberdar, Tafarn y
Marquis am 12.30pm ar 06/12/05,
Llwynypia 23/11/05 Capel Salem -
manyliongan Leah Coles, a chriw
Llantrisant am 12.30pm ar 1612/05
Tafarn Newydd manylion gan Helen
John. Mae'n debyg y bydd criw
Maerdy a Ty Dewi yn ymuno & chriw
Salem Llwynypia. Os ydy ecriw
Pontypridd yn darllen rhowch wybod
beth ydy eich cynlluniau chi - dwi ddim
yn gwybod ond dwi’'n siwr y bydd yn
barti da! Mae rhestr lawn o’n boreau
coffi ar gael gan ffonio Leah Coles ar
01685 877183

GRANTIAU BACH DYSGWYR
Maen nhw nol - grantiau bach i bobl sy
eisiau cymorth ariannol i ddysgu
Cymraeg diolch i Banc yr HSBC er y
gall fod banciau eraill yn ymuno yn y
system yn fuan. Os ydych chi eisiau
ffurflen gais ffoniwch Rhian James ar
01685 877183.

GRANTIAU MWY CYMUNEDAU
YN GYNTAF

Os ydych chi angen arian hyfforddiant
neu ddatblygu at weithgareddau
Cymraeg yn gysylltiedig a chynllun
Cymunedau Yn Gyntaf y mae modd
rhoi cais i mewn i’r Fenter. Cysylltwch
a4 Leah Coles ar 01685 877183 am
ffurflen

HYSBYSEBU GYDA’R FENTER

Er bod gyda ni systemau grantiau bach i
bobl eraill nid oes gennym arian i ni ein
hunain felly os ydych am osod hysbyseb
yn ein cylchlythyr, o fewn Llawlyfrau
Clybiau Carco, cylchgrawn CICIO,
pamffledi ein cynlluniau chwarae neu o
fewn ein gweithgareddau rhowch alwad
imiar 07976 167086

E-BOST MENTER IAITH
Ar ein gwefan, www.menteriaith.org
mae cyfle i chi gofrestru i dderbyn
nodiadau e-bost Menter laith yn son am
yr holl ddigwyddiadau Cymraeg sy’n
digwydd yn Rhondda Cynon Taf - mae
cyfle gyda chi hefyd i roi gwybod i ni
am ddigwyddiadau eraill rydych chi am
i ni hyrwyddo.
STEFFAN WEBB
PRIFWEITHREDWR
MENTER TAITH



Gynradd
Gymraeg
Castellau

Diolchgarwch.

Gwahoddwyd Mr Allan Pickard i'n
gwasanaeth eleni i siarad am dlodi a
newyn yn Niger yn yr Affrig
Casglwyd £700 gan blant yr ysgol
drwy ganu a chwaraeon noddedig ac
anfonwyd y swm sylweddol yma i
elusen UNICEF. Diolch yn fawr i
Mr Pickard a hefyd i blant dosbarth
Miss Kate Thomas am wasanaeth

hyfryd.

Jambori.

Ar fore dydd Llun, Hydref 17 aeth
plant blynyddoedd 4,5,a 6 i
Jamborit Urdd yn y Ganolfan
Hamdden yn Llantrisant. Hefyd bu
plant blwyddyn 5 a 6 yn ymweld &
sioe Rownd a Rownd yn Rhydfelen.
Amser prysur iawn i blant yr Adran
lau.

Croeso.

Croeso 1 Mrs. Lindsey Jones,
myfyrwraig ail flwyddyn o UWIC i
Ysgol Castellau am y flwyddyn.
Bydd Lindsey yn treulio wythnos ar
6l hanner tymor gyda phlant
Blwyddyn 6. Croeso mawr felly i'n
plith.

Arddangosfa.

Ym Mis Tachwedd bydd
arddangosfa o waith Celf yr ysgol
yn y neuadd. Bydd cyfle i rieni
brynu'r gwaith wedi fframio am £6
yr un. Cyfle da i ddechrau ar y siopa
Nadolig.

Ffair Lyfrau "'Chocaholics'.

Ar nos Lun, Tachwedd 7 bydd ffair
lyfrau ac arddangosfa cwmni siocled
*Chocaholics', yn y neuadd.

Rygbi.

Byddwn yn croesawu Ben Rose o
glwb rygbi'r Gleision , Caerdydd i'r
ysgol pob prynhawn dydd Llun ar 61
hanner tymor er mwyn datblygu
sgiliau rygbi plant dosbarthiadau
Miss Thomas a Mrs. Griffiths.

Hwyl gyda CiC Yn
Y Cymer

Roedd yn nos Fercher tra gwahanol
draw yn ysgol Y Cymer ar 19
Hydref. Ail-gydiwyd yn y teimlad
hafaidd gan y disgyblion gan fod
CIC (Cynllun Ieuenctid Y Cymoedd,
Menter laith a’r Urdd) wedi trefnu
parti tracth i'w gofio. Gyda Ilu o
weithgareddau, gé€mau, y siawns i
syrffio ac yfed coctel's fyddech yn
siwr o ail afael yn y teimlad hafaidd,
ond yn ychwanegol i hyn cafodd y
disgyblion siawns 1 wrando ar
gerddoriaeth "Naked Threat" sef
band wedi ei sefydlu o ddisgyblion
hyn yr ysgol a dybiant eu bod yn
"Stereophonics newydd"!!! Felly
gyda'r haul yn tywynnu yn Y
Cymer, gweler llwyddiant mawr i
CiC.

Ymweliad.

Ar Ddydd Mercher, Tachwedd 2
bydd plant Blwyddyn 6 a Mr Davies
yn ymweld & chanolfan y Mileniwm
yng Nghaerdydd. Maent yn edrych
ymlaen yn eiddgar.

Myfyrwyr.

Braf hefyd oedd cael cwmni dwy
gyn-ddisgybl it ysgol sef Eleanor
West a Sian Hill, disgyblion
Blwyddyn 11 Ysgol Llanhari ar
brofiad gwaith am wythnos yn
ddiweddar. Hefyd mae Kelly
Bressington a Laura Thomas o
Goleg Penybont wedi ymgartrefu'n
llwyr yn yr ysgol ac yn mwynhau'r
profiad yng nghwmni plant bach y
Feithrin a'r Derbyn.

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI AFI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

FFYNNON TAF NANTGARW
A GWAELOD Y GARTH

Gohebydd Lleol: Martin Huws

COLLI
WYTH’
Bu farw Molly Patmore o Waelod-y-
garth yn 88. Roedd ei chyfraniad at y
gymuned yn fawr, yn gynghorydd bro,
clerc y cyngor plwyf, ysgrifenyddes y
clwb ieuenctid, dirprwy lywydd
Neuadd y Pentref, cadeirydd Clwb y
Henoed ac aelod o bwyllgor Uned
Fenter Gymunedol Ffynnon Taf.

Yn yr Ail Ryfel Byd chwaraeodd
ran amlwg — yn datrys cod yr
Almaenwyr ym Mharc Bletchley.

Ei nod oedd hybu’r gymuned ond
rywsut neu gilydd roedd amser ar
gyfer ei diddordebau, Eifftoleg,
chwarae cardiau, gwareiddiad Groeg,
teithio a’r iaith Eidaleg.

Anodd credu fod arian byw’n
llonydd.

‘UN O’R HOELION

OWAIN AR Y BLAEN

Mae cyn-ddisgybl Ysgol Gwaelod-y-
garth newydd arwyddo cytundeb i dim
pél-droed.

Owain Warlow, 17 oed o Efail Isaf,
sy’n chwarae i Dim Ieuenctid Dinas
Lincoln. Bu yn yr ysgol gynradd
rhwng 1993 a 1999 cyn mynd i Ysgol
Gyfun Gymraeg Rhydfelen a diolch i
Rhys Griffiths o’r ysgol honno am y
stori.

Yn 2004 yn lle mynd i’r Chweched
Dosbarth aeth Owain i1 Goleg
Chwaraeon Pencoed a sgoriodd 23 o
goliau. O fewn mis mae wedi bod yn
nhim Lincoln deirgwaith ac wedi
sgorio gol. Pob Iwc iddo yn y dyfodol.

CREU CYHOEDDUSRWYDD
Llongyfarchiadau i Gyngor Caerdydd
am feddwl am syniad gwreiddiol,
cyhoeddi cerdyn pen-blwydd wrth
ddathlu canrif ers iddi fod yn ddinas.
Y nod, meddai’r cyngor, oedd “codi
ymwybyddiaeth am Gymru drwy’r
byd i gyd”. Os felly, trueni na chafodd
pen-blwydd ei sillafu’n gywir.

ANGEN TYNNU PWYSAU?

Yn Llys Ynadon Pontypridd cafodd
cwmni Makro, Parc Nantgarw, ddirwy
o £2,000 a chostau o £1,435 am
werthu pecynnau tsilis coch oedd &
gwybodaeth gamarweiniol. Roedd y
14 labeli’n dweud 100 gram nid 84.

BOD NEU PEIDIO A BOD ...

Wrth eu gwylio, meddyliais am
lanciau hunanhyderus a faglai dros
eiriau fel palter a benison. I ni, y rhai
oedd yn dwlu ar feirdd Lerpwl a Bob
Dylan, roedd Shakespeare yn faich, yn
fwrn.

Gwefr oedd gwylio pedair ysgol ar
Iwyfan Theatr y Sherman yng Ngwyl
Shakespeare 1 Ysgolion. Yn 2000 bu
wyth yn cystadlu, yn Theatr y Torch
yn Aberdaugleddau. Eleni roedd 750 o
ysgolion yn perfformio drwy Brydain.

Y gynta, ar y llwyfan, oedd Ysgol
Bryn Celynnog yn perfformio Twelfth
Night. Defnydd trawiadol o fiwsig, yn
enwedig y fiolin, yr actio’n dynn a’r
stori wedi ei hadrodd yn glir.

Yr ail oedd Ysgol Uwchradd
Llanisien. Fersiwn modern o Macbeth.
Dechrau grymus. Y gynulleidfa’n
ochneidio wrth glywed y ffon
symudol ond nid aelod o’r gynulleidfa
oedd ar fai. Un o’r gwrachod oedd yn
dal y ffon.

Wedyn Ysgol Lewis i Ferched. The
Tempest - actio aeddfed, dehongliad
corfforol, bron fel bale.

Plasmawr oedd yn cloi’r noson.
Romeo a Juliet, cast mawr nad oedd
yn “boddi” y ddau brif gymeriad. Y
canu’n rymus a chyfieithad y bardd
Gwyn Thomas yn drawiadol.

Diolch i dim technegol y theatr, yr
awdurdodau addysg, Banc Barclays,
yr athrawon ond, yn fwy na neb, y
plant.

‘DDIM YN DDEFNYDDIOL”
Odych chi’'n cofio’r ffrwydrad yn
archfarchnad Sainsburys yn
Nghwmbran? Cafodd diffoddwyr tan
eu galw a gweithwyr cwmni o’r enw
Wales and West Uilities.

Ffoniais i’r cwmni a gofyn beth
oedd y cyfieithiad Cymraeg. “Rwy
wedi trafod hwn & sawl person,”
meddai Jackie Rowe “a’r ateb yw
Defnyddioldeb Cymru a’r Gorllewin.”

LLYS: PUMED TRO

Yn Llys Ynadon Pontypridd cafodd
dyn o Ffynnon Taf ei garcharu am 121
o ddiwrnodau a’i wahardd rhag gyrru
am chwe mis.

Dywedodd y barnwr wrth
Christopher Morgan, 21 oed o Dy
Rhiw, nad oedd unrhyw ddedfryd arall
yn addas am mai hwn oedd y pumed
tro iddo yrru car pan oedd wedi ei
wahardd.

TREIDDGAR A

PHOBLOGAIDD

Bu mwy na 50 yn Festri Bethlehem,
Gwaelod-y-garth, pan oedd vy
newyddiadurwr a’r llenor Dylan
lorwerth yn annerch Cylch Cadwgan.

“Mae diwylliant poblogaidd yn
dweud mwy amdanon ni na dogfennau
hanesyddol,” meddai wrth gyfeirio, er
enghraifft, at ganeuon Dafydd Iwan.

Darllenodd ddetholiad 0’1 waith
buddugol Darnau a enillodd y Fedal
Ryddiaith yn Eisteddfod Genedlaethol
Eryri eleni. Ond y cyd-destun oedd
diwylliant poblogaidd, gan gynnwys
stracon tylwyth teg fel Cantre’r
Gwaelod neu Sinderela oedd nid yn
unig yn adlewyrchu arferion yr oes
ond yn fodd efallai i bobol ddelio ag
ofnau, yn enwedig ofnau o’r tu fas i’n
cymdeithas.

Roedd straeon tylwyth teg, meddai,
yn ddefnyddiol heddi. Pan aeth i
Lithuania, meddai, cyfarfu a bardd a
ddywedodd fod rhai o lenorion y wlad
yn addasu’r stracon er mwyn tanseilio
effaith y Rwsiaid ar eu llenyddiaeth.

Roedd Dylan ar ei draed am o leia
awr ond hedfanodd yr amser. Araith
dreiddgar a phoblogaidd.

DIGWYDDIADAU
CAPEL BETHLEHEM, Gwaelod-
y-garth, 10.30am. Tachwedd 6: Y
Gweinidog, Oedfa Gymun; Tachwedd
13: 'Y Parchedig Ifan Roberts;
Tachwedd 20: Y Gweinidog;
Tachwedd 27: Y Parchedig Shem
Morgan.

GWERSI CYMRAEG, Llyfrgell
Ffynnon Taf, nos Lun, o Fedi 19
ymlaen, 6.30-8.30.

CYLCH MEITHRIN Ffynnon Taf,
9.30-12, dydd Llun tan ddydd
Gwener. Taliadau: £4.75 y sesiwn. Ti
a Fi, 1.15-2.30 bob dydd Mawrth.
Taliadau: £1.50 y sesiwn.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.



urdd.org

Traws Gwlad
yr Urdd

Ar ddiwedd mis Medi, cynhaliwyd
tair traws gwlad yn y Rhondda,
Tonyrefail ac yn Aberdar. Bu yn
llwyddiant mawr gyda 73 o blant yn
cymryd rhan yn y Rhondda, 21 yn
Aberdar a 240 o blant yn
Nhonyrefail. Yn ffodus roedd y
tywydd wedi aros yn sych i ni, a
chafodd y plant hwyl yn rhedeg yn y
tywydd braf yn lle y glaw am newid!
Yn sicr roedd nifer o redwyr da iawn
yn eu plith!

Ar ddiwedd pob traws gwlad,
gwobrwywyd laf, 2il a 3ydd gyda
medalau. Roedd tystysgrifau hefyd
yn mynd i dimau ysgol a ddaeth yn
laf, 2il a 3ydd. Roedd pedair ras
ym mhob traws gwlad gyda ras i
Fechgyn Bl 5, Merched Bl 5,
Bechgyn Bl 6 a Merched BI 6, gyda
nifer o blant blwyddyn 3 a 4 yn
rhedeg yn y ras blwyddyn 5.

Diolch i bawb a gymerodd rhan yn
y gystadleuaeth, a phob Iwc i’r rhai
a fydd yn dewis cymryd rhan yn
Nhraws Gwlad Cenedlaethol yr
Urdd yn Abersytwyth ar ddydd
Sadwrn y 6ed o Fai 2006.

Taith yr Urdd i
Bowlio Deg a
Quasar

Yn ystod hanner tymor, aeth 20 o
ddisgyblion blwyddyn 7 a 8 o
ysgolion Rhydfelen a Llanhari i
fowlio deg yng Nghaerdydd. Ar 6l
dechrau gyda gem gyffroes ag agos
iawn o fowlio deg, cawsom gyfle i
chwarae ar emau cyfrifiadurol y
ganolfan. Cawsom ginio cyn mynd
ati am gém wyllt o Quasar! Bu
llawer o redeg a phawb wedi ymladd
ar 0l yr holl hwyl , ond roedd dal
digon o swn gan bawb yn dod yn 6l
ar y bws!
Gobeithio i bawb fwynhau!

Canlyniadau
Traws Gwlad
Canol Morgannwg
Ardal Taf Elai

Ras Bechgyn Bl 5

laf: Joseph Lear: Tonyrefail

( Saesneg)

2il: Joseph Farrow: Gwauncelyn
3ydd:  Connagh Davies: Evan
James

Ras Merched BI 5

laf: Abbie Watson: Tonyrefail

( Cymraeg)

2il: Emily Pardoe: Maesycoed
3ydd:  Hollie Jones: Gwauncelyn

Ras Bechgyn Bl 6

laf: Rhys Adey: Maesybryn
2il: Gareth Cotter: Maesycoed
3ydd:  Sam Osborne:
Gwauncelyn

Ras Merched BI 6

laf: Nikita John: Pontyclun

2il: Onoush Azarian: Coed y Lan
3ydd: Emma Cowell: Coed y Lan

Tim Bechgyn BI 5

laf: Evan James

2il: Tonyrefail (Cymraeg)
3ydd:  Tonyrefail (Saesneg)

Tim Merched BI 5

laf: Gwauncelyn

2il: Tonyrefail ( Saesneg)
3ydd:  Maesycoed

Tim Bechgyn BI 6:
laf: Maesycoed
2il: Gwauncelyn
3ydd:  Castellau

Tim Merched BI 6
laf: Evan James
2il: Coedy Lan
3ydd:  Pontyclun

@

Jambori yr Urdd

Cynhaliwyd Jambori yr Urdd cyn
hanner tymor gydag ysgolion
Cymraeg a ail-iaith ardal Taf FElai,
Rhondda a Cynon yn cymeryd rhan.
Roedd dros ddwy fil o blant wedi
dod i’r Jambori gyda phob un wedi
mwynhau a phawb yn ymuno i
mewn yn yr hwyl drwy ganu a
dawnsio.

Roedd Martin Geraint a’r band yn
wych ac wedi diddori’rt plant i’r
eithaf. Roedd cyfle i rai o’r plant i
fynd lan ar lwyfan i actio yn rhai o’r
caneuon. Yn ystod ‘Canu Roc a
ROI’, gwisgwyd un plentyn i fyny fel
Elvis....doniol dros ben! Roedd hyd
yn oed yr athrawon yn cymeryd
rhan!

Diolch yn fawr iawn i1 bawb a
ddaeth i’r Jambori a’i gwneud yn un
o ddigwyddiadau mwyaf
llwyddiannus yr Urdd hyd yn hyn!
Gobeithiwn weld yr un gefnogaeth
flwyddyn nesaf.

Taith yr Urdd |
Alton Towers

Dros yr Hanner Tymor, aeth criw o
40 o Ysgol Rhydywaun, Cymer,
Rhydfelen a Llanhari i Alton
Towers. Mi oedd yn dechrau cynnar
ond roedd pawb yn barod am
ddiwrnod o hwyl!

Roedd pawb wedi mwynhau ac
roedd cyfle i’r bobl ifanc
gymdeithasu 8’1 gilydd trwy gael
hwyl ar yr holl atyniadau newydd y
parc. Roedd rhai yn fwy dewr na'i
gilydd ac wedi arbrofi yr atyniad
newydd sef “Rita - The Queen of
Speed !

Roedd digon o bethau i ddiddori
pawb ac roedd pob un wedi cael 1
diwrnod pen ei gamp!

Arwr o Fon

Mae enw Edgar Evans, y gwron o
Fro Gwyr fu farw yn ystod taith
Scott it Antarctig yn hysbys i ni
gyd, ond prin fod neb yn gwybod
am arwr arall mewn maes cyffelyb,
sef Hugh Williams o Niwbwrch, Sir
Fon. Hyd yn ddiweddar, doedd hyd
yn oed trigolion Mén ddim wedi
clywed amdano, ac ar ddamwain y
daeth hanes ei wrhydri i'T amlwg.

Mab fferm Cefn Mawr, Niwbwrch
oedd Hugh, ond yn Wr ifanc pedair
ar hugain oed, rhoddodd heibio drin
y tir gan ddewis bywyd mwy
anturus allan ar y moér mawr. Ym
mis Mehefin 1913, cyrhaeddodd
Esquimault, British Columbia, ac
ymuno a chriw llong o't enw Karluk
oedd yn paratoi i hwylio i fyny i' r
Arctig ar daith ymchwil.
Anturiaethwr o Ganada, Vilhjalmur
Stefansson oedd yn trefnu'r fordaith,
a'i fwriad oedd paratoi siartiau o
Gefnfor yr Arctig. Roedd Stefansson
yn argyhoeddedig fod tir o dan
rewlif yr Arctig, a'i obaith oedd
darganfod cyfandir newydd.

Ond buan y trodd y freuddwyd yn
hunllef, ac o fewn dim aeth y Karluk
i drafferthion. Hen long bren a
ddefnyddid i hela'r morfil oedd y
Karluk, llong fu'n gorwedd yn segur
am flynyddoedd. Roedd hin gwbl
anaddas ar gyfer mordaith o' r fath.
Roedd ei chorff yn fregus, a doedd
ei pheiriant ddim yn ddigon grymus
i'w gyrru hi ymlaen drwy rew
Cefnfor yr Arctig. Erbyn canol Awst
roedd y rhew wedi caun dynn
amdani, ac allai't criw, a Hugh
Williams yn eu plith, wneud dim
ond gwylio tra bo'r cerynt cryfion
at gwyntoedd garw yn carior
Karluk ar ei thaith olaf tua'r
Gorllewin. Dathlwyd Nadolig 1913
ar fwrdd y llong mewn steil gyda
phryd moethus, ond ychydig
ddyddiau'n ddiweddarach
digwyddodd trychineb mawr. Liw
nos, thwygodd y rhew ystlys y llong
a llifodd y dwr rhewllyd i mewn.
Daeth gorchymyn gan y Capten,
"Abandon ship". Ar lleg o lonawr
suddodd y Karluk gan adael y criw,
a Hugh Williams yn eu plith, yn

ddiymgeledd ar y rhew, ddegau o
filltiroedd o'r tir mawr. Brwydr
greulon yn erbyn yr elfennau fu hi o
hynny ' mlaen am wyth mis. Wedi
taith arteithiol dros y rhew,
cyrhaeddodd y criw dir moel ac
anial ynys bellennig Wrangel. Mae'n
syndod i unrhywun ddychwelyd
oddi yno' n fyw. Roedd gwynt yr
Arctig yn brathu; roedd bwyd yn
brin, yn aml iawn chaen nhw ddim
i'w fwyta am ddyddiau lawer;
dioddefodd rhai aelodau o'r criw o
haint marwol, a sawl un o frathiad y
rhew. Cododd drwgdeimlad, yn wir
gelyniaeth thwng rhai aelodau, ac un
bore cafwyd hyd i un aelod o' r criw
wedi i saethu' n farw. Llofruddiaeth?
Ie, yn &l pob tebyg, ond i fyny yno
ym mhellafoedd yr Arctig, ellid
gwneud dim ynglyn a'r peth. O blith
25 o wyddonwyr a morwyr
gychwynnodd ar y daith, dim ond 11
ddychwelodd yn fyw i adrodd yr
hanes.

Un o'r rheini oedd Hugh Williams.
Un arall oedd Albanwr o Glasgow,
gwr o'r enw William Laird
McKinlay. Pan ddois i 'nabod
McKinlay, roedd yn Wr bregus deg a
phedwar ugain oed. Fel hyn y
digwyddodd pethau. Roeddwn wedi

cael ei rif o gan gwmni a
gyvhoeddodd lyfr o'i eiddo rai
blynyddoedd ynghynt, ond pan

ffoniais y rhif, merch ddaru ateb.
Pam oeddwn i am gael gair gyda
McKinley oedd ei chwestiwn cynta'.
Atebais innau mod i ar drywydd
hanes y fordaith i'r Arctig. Eglurodd
yn y man mod i wedi ffonio rhif
anghywir, ac fe roddodd y rhif cywir
imi. Wn i ddim hyd heddiw pwy
oedd y ferch. Ond yr hyn sy' n
syndod ac yn ddirgelwch yw hyn. O
ffonio rhif anghywir, faint o siawns
oedd y byddwn i'n taro ar ferch oedd
yn digwydd adnabod William Laird
MacKinlay yn dda! Ac felly, trwy
ddamwain, a thrwy gyd-
ddigwyddiad anhygoel y rhoddwyd
fi ar ben ffordd i gael hanes dau
wron, y naill, William Laird
McKinlay a Glasgow, a'r llall Hugh
Williams o Ynys Mon.
Dilwyn Jones
Creigiau

www.mentercaerdydd.org
029 20565658

Cyfarfod Blynyddol

Fe fydd Menter Caerdydd yn cynnal
Cyfarfod Blynyddol yng Nghlwb y
Cameo, Nos lau, Tachwedd y 24ain
am 7.30yh. Mae croeso mawr i chi
ymuno 4 ni.

GWwyl Aeaf Caerdydd

Unwaith eto eleni, bydd Menter
Caerdydd yn cynnal nosweithiau o
ganu carolau Cymraeg yng Ngwyl
Acaf Caerdydd. Fe fydd Cor Godre’r
Garth yn canu ar Nos Iau, Rhagfyr y
laf. Am fanylion pellach ac am
restr lawn o’r adloniant ewch i
www.mentercaerdydd.org

Cwis Cymraeg

Fe fydd cwis Cymraeg nesaf y
Fenter yn cael ei gynnal Nos Sul,
Tachwedd y 27ain yn y Mochyn Du
am 8yh. £1 y person

Cynlluniau Gofal
Mae’r Fenter wedi bod yn cynnal
Cynlluniau Gofal drwy gyfnod
hanner tymor yn Ysgol Berllan Deg
a Ysgol Treganna.

Miri Meithrin

Daeth nifer fawr o blant meithrin a’u
rhieni i ddathlu’r hanner tymor yng
Nghanolfan Gymunedol Maes vy
Coed ddiwedd Hydref. Yn ogystal
ag adloniant gan Gareth a Nia Elin o
Blaned Plant Bach, bu’r plant yn
chwarae, canu, neido ar y castell
gwynt a gwrando ar straeon.
Byddwn yn cynnal sesiynau tebyg
eto’r flwyddyn nesaf.

Noson Blasu Gwin

Nos Lun, Tachwedd 14, 2005
Le Gallois

7.30yh
£12

Fe fydd lluniaeth ysgafn yn
gynwysiedig yn y pris
029 20565658

Gohebydd Lleol: D.J. Davies
|

COLLI CYMERIAD.

Ar y 9fed o Hydref daeth y newydd
trist am farwolaeth Mr Glyn Davies
yn 88oed. Roedd yn byw yn Clos y
Dyffryn Tonyrefail. Roedd wedi
colli ei gymar Joan ers rhai
blynyddoedd ag yn byw ar ei ben ei
hun. Roedd yna ddau fab, yr hynaf
John wedi marw ers tipyn o amser a
Vaughan a'i wraig a'r mab, Gareth,
sydd yn byw yn y Ton.

Yn y blynyddoedd diwetha roedd
wedi colli ei olwg yn rhannol ag yn
gorfod dibynnu ar garedigrwydd ei
ffrindiau i fynd o le i le. Nid oedd yn
fyr o ffrindiau, ac roedd yn
gymeriad hapus bod amser ag yn
medru cymodi a phawb.

Fel ei frawd, Gerald, roedd yn
meddu ar lais tenor swynol. Ar un
adeg roedd yn mynychu’r ganolfan
ddyddiol a phan fyddai’n dod i
mewn drwy’r drws a tharo i ganu
byddai pawb yn gwybod mae Glyn
oedd yn dod. Bu yn aelod o gor
Boneddigion y Gan am flynyddoedd
ag yn aelod ers sefydlu’r cor dros
hanner cant o flynyddoedd yn 61. Ef
yw'r olaf o'r teulu. Collodd Gerald a
oedd yn ganwr proffesiynol, ag yn
fyd-enwog, a collodd ei chwaer Enid
ryw ddwy flynedd yn 0l.

Ar 18fed o Hydref daeth
cynulleidfa luosog i Eglwys Dewi
Sant i dalu’r gymwynas ola iddo,
gwasananaethwyd gan y Parchedig
Graham Lloyd or Porth.

CYDYMDEIMLO.
Cydymdeimlad dwys 4 Mr a Mrs
Gerald Robins, Tylchawen, ar golli
eu mab Howard yn ddau a deugain
oed ar Ol cystudd hir ag erchyll.
Roedd Howard a'i deulu yn byw yn
Tonteg a bu’r angladd ar ddydd
Mercher 27ain o Hydref yn Salem
Tonteg ac yn amlosgfa Glyntaff

LLONGYFARCHIADAU.

Llongyfarchiadau i Sioned Ellis,
merch Mr a Mrs Hunt, Heol y
Gilfach, Tonyrefail. Mae Sioned yn
byw yn yr Wyddgrug yn y gogledd,
ac mae ei gyrfa fel unawdydd yn

CANTORION
RICHARD
WILLIAMS

Fel y crybwyllais yn y
rhifyn diwetha o Tafod
Elai, roedd Cantorion ===
Richard Williams yn "

dathlu eu bodolaeth yn ddeugain oed
mewn cyngerdd mawreddog ar y
cyntaf o Hydref yng nghanolfan
Hamdden Llantrisant. Mwy am
hynny nes ymlaen.

Mae corau Tonyrefail o dan
arweinyddiaeth Mr Richard
Williams yn agos iawn i ni fel teulu .
Yn un peth mae’r ferch Eirwen wedi
bod yn aelod o gor y merched ers
dros ugain mlynedd, hefyd am fy
nghysylltiad ag Ysgol Gynradd
Gymraeg Tonyrefail, fel rhiant a
ffrind a chyn-lywodraethwr, roedd
wyron Richard a'r diweddar Silvia
yn ddisgyblion yno hefyd. Mae
Lloyd Davies yn aelod o gor y
bechgyn a’i chwaer Hannah yng
nghor y merched.

Mae hanes y cor merched yn
rhyfeddod ac ar brydiau yn
gymhleth ond yn hollol unigryw.

Dechreuodd y cwbl yn vy
flwyddyn1965 pryd y daeth pwysau
oddiwrth blant y c6r menywod a'r
cor bechgyn a oedd wedi bodoli ers
rhai blynyddoedd i gael cor plant,
felly aed ati i ddosbarthu posteri ar
hyd Tonyrefail. Trodd dros gant ag
ugain o blant i ganolfan Yr Henoed
yn Thomastown, ac ar Ol rhai
misoedd fe setlodd y rhif yn un
hawdd ei drin i ddeugain o leisiau,
ac roedd rhan helaeth ohonynt yn
ddisgyblion o’r Ysgol Gymraeg. Yn
y flwyddyn gyntaf gelwyd y cor
newydd “Cor Co-op Thomastown”,
a chafwyd y perfformiad cyntaf ym
Mhafiliwn Porthcawl.

Yn 1973 daeth hwb fawr i
sefyllfa’r cor pan benderfynodd
Richard i fynd a deugain o blant o 8
i 16 oed it Wyl Gorawl

mynd o nerth i nerth a galw mawr
arni 1 berfformio fel cantores. Mae
wedi bod yn canu yn ddiweddar
mewn cyngerdd mawreddog yn
Aberdér a bydd yn perfformio yng
Nghaerdydd eto yn ystod mis
Tachwedd Dymuniadau i’r dyfodol.

Rhyngwladol yn Montreux yn y
Swisdir. Bu’r ymweliad a’r Swisdir
gan grwp o bobl ifanc yn fenter
aruthrol, doedd neb wedi mentro o’r
blaen o Gymru i fynd a chér amatur.
Roedd yn brofiad anhygoel ag i

ennill “Prix Du Public” a
chwenychir gan gystadleuwyr o bob
rhan o’r byd.

Ar 0l dychwelyd o’r Swisdir
cafwyd gorlifiad o geisiadau i
gynnal cyngherddau o bob cwr o
Gymru a Lloegr. Mae galw mawr
am eu perfformiadau o hyd. Maent
wedi perfformio fwy nag un waith
yn neuadd Albert yn Llundain, ac
wedi canu yng nghwmni Stuart
Burrows, y Diweddar Sir Geraint
Evans, Ryan a Ronnie, y diweddar
Sir Harri Secombe, Bryn Terfel, Iris
Williams a llawer mwy.

Buont yn Illwyddiannus yn
Eisteddfod Genedlaethol Aberteifi,
Is-Genedlaethol Aberteifi a
Pontrhydfendigaid ag Eisteddfod y
Glowyr Porthcawl.

Yn ystod y degawdau olaf y ganrif
ddiwethaf maent wedi ymweld a’r
Almaen 1975, y Swisdirl977,
Californial979, Chekoslafacial981,
Rwsha 1988, Vancouver 1998,
Toronto 1991, Iwerddon 1995 i enwi
ond ychydig o’u galwadau.

Roedd y cyngerdd dathlu yng
nghanolfan Hamdden Llantrisant ar
nos Sadwrn y Cyntaf o Hydref, a’r
neuadd yn orlawn. Cafwyd
perfformiadau gan y Merched,
Boneddigion y Gan a chér y plant
hyn. Yn cyflwyno yn y rhan gyntaf
roedd Iwan Thomas BBC, ag yn y
rhan olaf Wyn Calvin. Wrth y piano
roedd Jonathan Griffiths -
llongyfarchiadau iddo yntau ar o6l
cyfeilio i'r corau am ddeg mlynedd
ar hugain, a deuawd Ted Boyce.
Unawdwyr Helen May merch
Richard Williams a Peter Karrie
sydd yn enedigol o dde Cymru.

Pob llwyddiant iddynt i gyd yn Y4
dyfodol.



Amgueddfa Werin
Cymru a Llyfrgell
Genedlaethol Cymru

E-STEDDFOD
2006

RHESTR TESTUNAU
CYSTADLAETHAU YN Y
GYMRAEG

1. Cerdd y Gadair: Prifddinas
2. Englyn Ysgafn: Y Cér

3. Englyn: iaelod o’'r Orsedd
4. Cerdd yn y Mesur Rhydd:
Cyngor i Garafanwyr

5. Pennill Beddargraff Doniol:
Agored

6. Limerig: Mewn pabell yng
nghanol y glaw ...

7. Haiku: Henaint

8. Tri chwpled, caeth neu rydd
i unrhyw dri chymeriad diddorol
yn eich ardal

9. Brawddeg o ddeuddeg gair
neu fwy & phob gair yn dechrau &
A, |, neuO.

10. Brawddeg o'r llythrennau yn
y geiriau CYMANFA GANU

11. Dychangerdd: Unrhyw
destun cyfoes

12.Casgliad o straeon am
bregethwyr oddi ar dystiolaeth
lafar

Datgenir enwau'r enillwyr ar y
We ar Fawrth y 1af, 2006

a rhoddir gwobr i'r tri chyntaf
ym mhob cystadleuaeth

Dylid danfon pob ymgais
drwy'r post neu drwy E-bost
erbyn Chwefror y 10fed, 2006

Cyfeiriad E-bost :
e-steddfod@aocc.ac.uk
Ffon: 029 2057 3427
Cyfeiriad Post : Meinwen
Ruddock, Trefnydd yr E-
steddfod, Amgueddfa Werin
Cymru, Sain Ffagan,
CAERDYDD, CF5 6XB

Gellir gweld canlyniadau E-
steddfod 2005 ar:
http://www.aocc.ac.uk/
www.php/365/

COFIO ARWYR O
FYDY BEL

Rush, Ratcliffe a Horne, Owen a
Speed — cyfoeth o dalent anhygoel o
fyd y bél, ac enwau sy’n ennill eu
plwy ymysg oriel enwogion y gamp
mewn llyfr newydd.

O ddarllen Pél-droedwyr Sir y
Fflint gan Steven Jones, gellir tybio
fod Sir y Fflint gyda’r gorau am
gynhyrchu gallu aruthrol ym myd y
bél. Yn wir mae’n debyg fod y sir
hon sy’n hofran ar y ffin rhwng
Cymru a Lloegr, wedi cynhyrchu
mwy o bél-droedwyr ar gyfartaledd,
nag unrhyw sir arall yng Nghymru,
nag yn wir, ym Mhrydain.

Cyflwyna’r gyfrol chwaraewyr
diweddar yn ogystal & rhai o hen
ffefrynnau sydd hwyrach yn anos
’w dwyn 1 gof bellach. Unigolion
megis Mike England a Roy Vernon
— chwaraewyr y byddai unrhyw
reolwr gwerth ei halen yn torri ei fol
’w prynu, a charfan a fyddai’n
ennill pob pencampwriacth a
chystadleuaeth cwpan sy’n bodoli!

Trwy broffilio chwaraewyr megis
Ron Davies, Anthony Millington a
Thomas George Jones mae Pél-
droedwyr Sir y Fflint yn olrhain Oes
Aur y gamp yng Nghymru, yn
ogystal 4 tharo golwg ar hanes y
‘Gém Brydferth’ dros ddwy ganrif.

Mae’r gyfrol hefyd yn cyffwrdd ar
agweddau mwy trasig y maes
chwarae, gan gofio’r pél-droediwr
talentog hwnnw, John Lyons, a
gyflawnodd hunanladdiad ac yntau
prin wedi cyrraedd ei 26 mlwydd
oed.

Dywedodd yr awdur - a
chefnogwr brwd o’r gamp — Steven
Jones,

“Un o’m prif gymhellion wrth
ysgrifennu’r llyfr hwn yw ceisio

Pa obaith sy?

laith pawb? Pryd? Oes gobaith cael
50% o’r boblogaeth i siarad
Cymraeg erbyn 20507

Wel, dewch i glywed beth sy gan
Heini Gruffudd ’w ddweud ar y
mater! Nos Sadwrn, 12 Tachwedd,
Clwb Golff Radur — Darlith a Chinio
dan nawdd Cronfa Glyndwr Yr
Ysgolion Cymraeg. Bydd yn noson
ddifyr a diddorol. Croeso i chi
ymuno a ni — mae nifer fach o lefydd
ar ol.

Mae Cronfa Glyndwr yn noddi
ymgyrchoedd i ddenu mwy o
ddisgyblion i1 ysgolion Cymraeg.
Rydym yn weithgar ar hyn o bryd yn
nalgylchoedd Ysgol Gyfun Gwyr,
Ysgol Gyfun Llanhari ac Ysgol
Gyfun Gwynllyw — yn cefnogi
ymgyrchoedd i gael mwy o blant i’r
ysgolion cynradd sy’n eu bwydo.

Os am fwy o wybodaeth ynglyn
a’r ymgyrchoedd, gwneud cais am
nawdd — neu am ymuno & ni ar y
12fed, croeso i chi godi’r ffon i
Bryan James ar 02920 566731.

sicthau na fydd campau pél-droed
Sir y Fflint y gorffennol yn mynd yn
angof.”

Ychwanega Steven, sy’n wreiddiol
o Dreffynnon ond bellach yn byw
yng Nghaerdydd,

“Cefais fraw yn ddiweddar wrth
sylweddoli nad oedd fy nai ifanc o
Dreftfynnon erioed wedi clywed am
bél-droedwyr megis Mike England,
Roy Vernon a Ron Davies. Ymgais
yw’r llyfr bach hwn i geisio unioni’r
cam hwnnw.”

Pél-droedwyr Sir y Fflint
Steven Jones
Gwasg Carreg Gwalch, £5.50

Job

Canolfan Datblygu Busnes
Ystad Diwydiannol Trefforest [
Pontypridd
CF37 5UR

T. 01443 843800
F- 01443 205735
E: post@jobtraccymru.co.uk
W www jobtraccymru co.uk

Ydych chi'n
s CHWILIO AM SWYDD?
+  CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Tachwedd 2005

Ar Draws
7. Chwilio am wybodaeth ar hen
gerrig bedd (7)

8. Ar hyn o bryd (4)

9.  Creadur mewn cragen (6)

10. Macsu cwrw yma (6)

11. Gwybed (5)

12. Gwraig o Loegr (7)

15.a17. Yn llawn brwdfrydedd -

dros dro (2,3,2,2,3)

17. Gweler 15.

20. Codiad ar groen (6)

22. Hylif sur iroi blas ar
fwydydd (6)

23. Ffyddlon (4)

24, Chwilio am hon i adael
adeilad (2,6)

I Lawr

1. Arferol (8)

2. Mynd ar droed, cerdded (6)
3. Cerddorion, beirdd (5)

4al19

Mae cymar i bawb yn 0l y
dywediad (3,4,1,4)
5. Awyddus, brwd (6)
6. Cibenyw (4)
13. Anghofio (8)
14. Pabwyr a gwér o’i gwmpas (7)
16. Llysieiuyn chwerw a
ddefnyddir mewn moddion (6)
18. Person cyntaf lluosog (6)
19. Gweler 4.
21. Cerbyd mawr i gludo
nwyddau (4)

ATEBION MIS HYDREF

Triniaethau Teithiol
Tylino Chwaraeon  Aromatherapi

Tylino Fen Indiaidd  Tylino Swedaidd

lechyd Da

Danny Grehan (cHT HFsT
fian :
07881 607 723
ebost;
danny@iechydda.com

www.iechydda.com

CYD
Penwythnos
Nadoligaidd

yn Nant Gwrtheyrn
18 - 20 Tachwedd 2005
Penwythnos ar gyfer Cymry
Cymraeg a dysgwyr.
Dysgu am arferion y Nadolig
a’r Calan yng Nghymru.
Canu carolau, plygain - coginio
bwyd yr Wyl.
Gwersi Cymraeg i ddysgwyr
Am fwy o fanylion
Swyddfa Cyd
10 maes lowri
Aberystwyth
SY23 2AU
01970 622143
swyddfa@cyd.org.uk
www.cyd.org.uk

Derbynnir cefnogaeth ariannol i’r
cyhoeddiad hwn gan

“o
BWRDD YR IAITH

GYMRAEG-WELSH
LANGUAGE BOARD

a Llywodraeth Cynulliad Cymru

Ariennir y cyrff
uchod gan drethdalwyr Cymru

19



20

CYFROL FYDD YN GYFAILL OES

Mae rhai o’r ffigurau amlycaf ym
myd llenyddiaeth Cymru wedi troi
eu sylw o ffuglen i oedolion a
chanolbwyntio ar greu straeon
cyfareddol i blant.

I ddathlu Wythnos Llyfrau Plant
mae Gwasg Carreg Gwalch wedi
cyhoeddi Stori Cyn Cysgu, cyfrol
newydd sbon sy’n llawn o stracon
swynol i’w darllen yn uchel a’u
rhannu & phlant. A pha well modd o
feithrin mwynhad mewn darllen na
gydag anturiaecthau difyr Cachgi-
bwm, Camila’r Camel Cyfeillgar,
Methiwsila’r Pry’ Cop, Bleddyn
Blewyn Hir a Ilond co6l o
gymeriadau eraill fydd yn sicr o
ddod yn gyfeillion oes.

Ymysg cyfranwyr y gyfrol, mae
awdur Martha, Jac a Sianco ac
enillydd Llyfr y Flwyddyn eleni,
Caryl Lewis; Bethan Gwanas, enw
adnabyddus arall ac eto’n un o dair i
gyrraedd rhestr fer gwobr Llyfr y
Flwyddyn; Angharad Tomos, Mam
Rala Rwdins a llawer i gymeriad

poblogaidd arall a Bardd Plant
Cymru cyntaf, Myrddin ap Dafydd.
Yn ymuno 4 hwy, mae lola Jons,
Haf Llewelyn, Elin Meek, Helen
Emanuel Davies a Gordon Jones,
sydd hefyd wedi golygu’r gyfrol.

Fel yr awduron, mae’r darlunwyr
hefyd gyda’r gorau yn eu maes,
gyda darluniau llawn lliw gan Jac
Jones, Gill Roberts, Chris Glynn a
Sue Hagerty, fydd yn cynnal
diddordeb ac yn sbarduno dychymyg
plant a rhieni fel ei gilydd!

Mae hi’n gyfrol wnaiff aeddfedu
gyda’r plant eglura’t golygydd
Gordon Jones.

Felly dewch ar daith i wlad o
hud a lledrith gyda Lyfli’r
dylwythen deg, dewch am dro i
Wlad y Gwalltiau Gwyllt a
dewch ar wyliau gyda Titw’r
dylluan fach anghofus. Mae 'na
rywbeth at ddant pawb, yn
ogystal a darluniau llawn Iliw
bendigedig fydd yn ddigon i
danio dychymyg unrhyw un.

Casgliad o stracon amser gwely

Stori Cyn Cysgu

Golygydd: Gordon Jones
Gwasg Carreg Gwalch, £6.95
ISBN 1-845270-02-9

Gwlad y Gwalltiau Gwyllt

T ome

Y
PLANT

J &

Gorffennwch y geiriau hyn:

rygbi yng
Pa dimau

Mae pawb yn hoffi
Nghymru medden nhw.
ydy'r rhain?

DDETLLNASCE
YERCADDD
CHIELWG
IRPNDDOTYP
WATBREAE
RYMCU

RGLLEO

DEWOLL

Y SYCRUA OUDN

Croeswch pob llythyren sydd yn y

grid fwy nag unwaith. Bydd vy
llythrennau sydd ar &l yn sillafu
enw rhyw gém: '

ANOTC

B TR WM

C MLETI

LLW A GO

E Y LLNL

Pél-droed ydy hoff gém y dreigiau
hyn. Mae'r rhai coch wedi sgorio
16 yr un a'r rhai gwyrdd wedi
sgorio 14 yr un. Prunydy prun?




